
Beavdegirjji dárkkisteaddjit: 

Oassálastit 
 
 Namma Dmu Bargu Lassedieđut 
Báikkis Aikio Elle Kaaren 10.10 - 12.45 Ságadoalli  
 Seurujärvi Pirjo 10.10 - 12.30 Várreságadoalli  
 Guttorm Riikka 10.10 - 12.45 Lahttu  
 Saijets Mika 10.10 - 12.45 Lahttu  
 Niittyvuopio Anni-Sofia 10.10 - 12.45 Várrelahttu  
 
Eret Simonen Esa Lahttu  
 Holma Lotta-Inkeri Lahttu  
 Guttorm Urho Lahttu  
 Laiti Niila Várrelahttu  
 Näkkäläjärvi-Länsman Anna Várrelahttu  
 Hekkanen Eemeli Várrelahttu  
 Aurala Arto Várrelahttu  
 Niittyvuopio Indira Várrelahttu  
 Rasmussen Torkel Várrelahttu  
 Arola Laura Čuvgehushoavda-

rektor 
 

 Tieva-Niittyvuopio Vuokko Gielddahoavda  
 Tapiola Ilmari Gielddaráđđehusa 

ságadoalli 
 

 Nuorgam Eeva Gielddaráđđehusa 
ovddasteaddji 

 

 
Eará Guttorm Pilvi 10.10 - 12.45 Beavdegirjedoalli  
 Kiljo Aino 10.10 - 12.45 Beavdegirjedoalli  
 Aikio Leena 10.10 - 12.45 Dulka  
 Tapiola Eila 10.10 - 12.45 vt. 

Čuvgehusdoaimma-
hoavda, 
áššemeannudeaddji 

 

 

 

 
Vuolláičállosat 
 
 Elle Aikio Aino Kiljo 
 ságadoalli beavdegirjedoalli 
 
 
 

 
Gieđahallon áššit 
 

1 - 13 
 

 
Beavdegirjji dárkkisteapmi 
 

20.2.2020 
 
 
Mika Saijets   Anni-Sofia Niittyvuopio 
 

 



Ohcejoga gielda Beavdegirji 1/2020 3 
 

Beavdegirjji dárkkisteaddjit: 

 
Beavdegirji lea dollojuvvon albmosis 
 

Čuvgehusdoaimmahagas 27.02.2020 09:00 
 
 
Aino Kiljo 

Čuvgehuslávdegoddi § 1 20.02.2020 
 

Beavdegirjji dárkkisteaddjit: 

Lágalašvuohta ja mearridanváldi 
 
Čuvglg 20.02.2020 § 1  

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš.  
 
Mearrádus:  
 
Dohkkehuvvui. 

Čuvgehuslávdegoddi § 2 20.02.2020 
 

Beavdegirjji dárkkisteaddjit: 

Beavdegirjji dárkkisteaddjiid válljen 
 
Čuvglg 20.02.2020 § 2  

Válljet čoahkkimii guokte beavdegirjedárkkisteaddji.  
 
Mearrádus: 
 
Beavdegirjedárkkisteaddjin válljejuvvuiga Mika Saijets ja Anni-Sofia 
Niittyvuopio. 

Čuvgehuslávdegoddi § 3 20.02.2020 
 

Beavdegirjji dárkkisteaddjit: 

Bargoortnega dohkkeheapmi 
 
Čuvglg 20.02.2020 § 3  

Evttohus:  
 
Čuvgehuslávdegoddi dohkkeha áššiid gieđahallanortnega 
čoahkkima evttohuslisttu mielde.  
 
Mearrádus: 
 
 

 Dohkkehuvvon. 

Čuvgehuslávdegoddi § 4 20.02.2020 
 

Beavdegirjji dárkkisteaddjit: 

Áššit diehtun 
 
Čuvglg 20.02.2020 § 4  

Ohcejohnjálmmi skuvlla bargoplánalasáhus: 
- Vuolleskuvllaid galledaddan Skállovári bigálusáidde luhtte 
bigálusaid áigge vahkus 6 dahje 7. 
 
Virgehálddašeaimearrádusat: 
- 1/2020 Ohcejohnjálmmi skuvlla ja Sámelogahaga veahkkerektor 
- 2/2020 Sámegielaid gáiddusoktavuođaid ávkin adni oahpahusa 
pilohttaprojeavtta projeaktahoavda 
- 4/2020 Suomagielat ovdaluohkáoahpaheaddji, Ohcejohnjálmmi 
skuvla 
- 5/2020 Suomagielat luohkáoahpaheaddji, Ohcejohnjálmmi skuvla 
- 6/2020 Árrabajásgeassinhoavdda virgesadjásašvuohta 
- 3/2020 Historjjá lektora virgesadjásašvuohta 
- 7/2020 Giellalassi 
- 9/2020 Asttuáiggečálli bargguid juohkin 
 
Bálvalusbálggisbargojoavkku čuvgehusdoaimma ovddasteaddji 
- Vd. čuvgehushoavda nammadii bargojovkui čuvgehusdoaimma 
ovddasteaddjin kuráhtor Minna Syrjäpalo-Lindfors. 
 
Evttohus: 
 
Lávdegoddi merke diehtun válmmaštallamis ovdanboahtti áššiid. 
 
Mearrádus: 
 
Merkejuvvui diehtun. 

Čuvgehuslávdegoddi § 5 20.02.2020 
 

Beavdegirjji dárkkisteaddjit: 

Ruhtadili birra oanehaččat 
 
Čuvglg 20.02.2020 § 5  

Gullat ruhtadili birra oanehaččat. 
 
Evttohus: 
 
Merkejuvvo diehtun. 
 
Mearrádus: 
 
Merkejuvvui diehtun. 

Čuvgehuslávdegoddi § 6 20.02.2020 
 

Beavdegirjji dárkkisteaddjit: 

Čuvgehuslávdegotti čoahkkimiid áiggit, evttohuslisttu juohkin ja beavdegirjji 
albmosisdoallamis mearrideapmi jagi 2020 
 
3/00.02.04/2020 
 
Čuvglg 20.02.2020 § 6  

Hálddahusnjuolggadusa 24 § mielde doaibmaorgána mearrida 
guđege jagi álggus fásta čoahkkimiiddis áiggi ja báikki, mas 
almmuhuvvo almmolaš gulahusaid almmuhantávvalis. 
 
Gv. njuolggadusa mielde evttohuslisttu galgá sáddet dan láhkai ja 
dan áiggis, mo doaibmaorgána lea mearridan. Čoahkkinbovdehusa 
galgá doaimmahit uhcimustá 6 beaivvi ovdal čoahkkima. 
 
Hálddahusnjuolggadusa 28 § mielde beavdegirji dollojuvvo albmosis 
doaibmaorgánas mearriduvvon áigge ja báikkis dan láhkai go das 
uhcimustá ovtta beaivvi ovdal lea almmuhuvvon. 
 
Ášši válmmaštalai vd. čuvgehushoavda-rektor Eila Tapiola. 
 
Evttohus: 
 
Čuvgehuslávdegoddi doallá čoahkkimiid Ohcejoga gielddadálus jagi 
2020 čuovvovaččat: 24.3., 22.4., 1.6., 25.8., 6.10. ja 1.12.2020. 
 
Čoahkkimiin almmuhuvvo almmolaš gulahusaid almmuhantávvalis 
nu suoma- go sámegillii. Čoahkkináigi lea dmu 10. Čoahkkinbáikin 
lea gielddadálu váldostivrrasále. 
 
Nu čoahkkinbovdehusat go evttohuslisttát sáddejuvvojit 6 beaivvi 
ovdal čoahkkima elektrihkalaččat čuvgehuslávdegotti fásta lahtuide, 
gielddaráđđehusa ovddasteaddjái, gielddahovdii ja 
gielddaráđđehusa ságadoallái, dušše evttohuslistá lávdegotti 
várrelahtuide sihke čuvgehusdoaimma njunuš ja vástideaddji 
virgehálddašeaddjiide. Čoahkkinbovdehus ja evttohuslistá 
sáddejuvvo om. olbmuide sin eatnigiela mielde. 
 
Nuppástusevttohus: 
 
Muđui nugo ovddabealde, muhto evttohuslistu čuvvosiiguin 
biddjojuvvo Word-hámis šleađgapoasttain Utsjoki-šleađgapostii, 
Teams-heivehussii biddjojuvvo PDF-hámis. Dasa lassin lahtuide 
biddjojuvvo teakstasátnin diehtu, go áššegirjjit leat Teams-
heivehusas.  
 
Mearrádus: 
 
Mearrádus nuppástusevttohusa mielde. 

Čuvgehuslávdegoddi § 7 20.02.2020 
 

Beavdegirjji dárkkisteaddjit: 

Čuvgehusdoaimma doaibmačilgehus jagis 2019 
 
5/02.02.01/2020 
 
Čuvglg 20.02.2020 § 7  

Čuvgehuslávdegoddi 
Čuvgehusdoaimma hálddahus (200) 
 
Doaibmaorgána Čuvgehuslávdegoddi 
Boađussuorggi nammaČuvgehusdoaimma hálddahus 
Čilgengeatnegas Čuvgehushoavda-rektor 
 
Čuvgehuslávdegoddi lea čoahkkanan jagi 2019 oktiibuot 6 háve. 
Čoahkkimiin leat gieđahallojuvvon oktiibuot 134 ášši. Čiegusin 
doallama vuloš áššiin leat dollojuvvon oktiibuot njeallje čoahkkima, 
main leat gieđahallojuvvon 18 ášši.  
 
Čoahkkimiin leat gieđahallojuvvon ee. čuovvovaš áššit: ovddit jagi 
doaibma- ja ekonomiijačilgehusat, ruhtadili čuovvun, virge- ja 
doaibmahálddašeaddjiid válljemat, oahppiid skuvlavázzimii ja 
vuojihemiide laktáseaddji ášši, jed. skuvllaid rutiidnaáššit sihke 
čuovvovaš lohkanjagi doaibmaplánat ja bušeahttaárvalusat. 
 
Giellajuhkosat, maid váldostivrra jagi 2017 vuođđudii, eai 
čoahkkanan jagi 2019 oktiige. 
 
Čuvgehusdoaimmahagas leat doaibman guokte bargi, 
čuvgehushoavda-rektor ja kanslista. 
 
Čuvgehushoavdda virgái gullet Gáregasnjárgga ja Njuorggáma 
skuvllaid rektora barggut sihke rávesolbmuidskuvlla rektora 
hálddahuslaš barggut sihke árrabajásgeassima ja 
oahpahusdoaimma hoavdda barggut. 
 
Vuođđooahpahus (210) 
 
Doaibmaorgána Čuvgehuslávdegoddi 
Boađussuorggi nammaVuođđooahpahus 
Čilgengeatnegas Rektor, čuvgehushoavda 
 
 
Ovda- ja vuođđooahpahusa oahppimearit 
 
Skuvla  2018-2019 2019-2020 
                    
Ohcejohnjálmmi skuvla 76  72  
Gáregasnjárgga skuvla 48  45 
Njuorggáma skuvla 15  12 
Ovda- ja vuođđooahp. okb. 139  129 

Čuvgehuslávdegoddi § 7 20.02.2020 
 

Beavdegirjji dárkkisteaddjit: 

Goasttádusat oahppi guovdu skuvllaid miel  
  RDL2017 RDL2018 BUŠ2019 
Ohcejohnjálbmi brutto 17 839 17 839  16 800 
                          netto 12 557 12 557 11 667 
Gáregasnjárga  brutto    19 657 19 657 20 090 
                          netto     11 113 11 113 12 474 
Njuorggán         brutto    19 041 19 041 20 145 
                          netto     16 125 16 125 16 778 
 
Loahpalaš goluid jahkái 2019 ii sáhte buktit ovdan ovdal go 
rehketdoalloloahpahus gárvvásma. 
 
Ohcejoga gieldda ruoktogieldabuhtadusa vuođđooassi lei 6 511,92€ 
oahppi guovdu. 
 
Sámegielat ja sámegiela oahpahusa bálkágoasttádusaide 
oahpahusa lágideaddji oažžu 100 % stáhtadoarjaga šaddan goluid 
mielde. Ovttadathaddin lea gaskamearálaš diibmohaddi. Jagi 2018 
loahpalaš stáhtadoarjja lei 854 044 €.  Jahkái 2020 stáhtadoarjaga 
leat árvalan oažžut 798 700 €; dieđuid čoaggit njukčamánu áigge.  
 
Ohcejohnjálmmi skuvlla doaibmačilgehus 
 
Diibmorápma: 
 
suomagielat 145,5 vh    
sámegielat 162,5 vh   
Badjelmearálaš oahppaávnnasin esttegiella 2h / vk, ruoŧagiella 2h / 
vk 
  
Sisttisdoallamiin sierraoahpahusa 17 vh  
(su-sierraoahpahus 5 vh, sm-sierraoahpahus 12vh) 
 
okb. 308 vh   
 
Ohcejohnjálmmi skuvllas doaibmá sáme- ja suomagielat 
ovdaoahpahus (ovttas 1.-2. luohkkáiguin), vuolleskuvlla sáme- ja 
suomagielat luohkát sihke badjeskuvlla sáme- ja suomagielat 
luohkát. Oahppiid mearri giđđalohkanbaji álggus 2019 ledje 76 
oahppi ja lohkanbaji loahpas x oahppi. Čakčalohkanbaji 2019 áigge 
oahppiid mearri lei x 
 
Oahpahusbargit skuvllas ledje oktiibuot 21. Guokte skuvlaveahki ja 
skuvlavázzinrávvejeaddji ledje anus lohkanbaji áigge. Skuvllas lei 
skuvlakuráhtor, gii doaimmai maiddái Gáregasnjárgga ja 
Njuorggáma skuvllain guokte beaivve vahkus.  
 
Geassit 2019 Ohcejohnjálmmi skuvlii ja sámelogahahkii válljejuvvui 
ođđa rektor, gii álggahii bargguid 1.8.2019. Son celkkii iežas luovus 
barggustis skábmamánus. Juovlamánu áigái rektora barggut 

Čuvgehuslávdegoddi § 7 20.02.2020 
 

Beavdegirjji dárkkisteaddjit: 

juhkkojedje vs. čuvgehushoavda-rektorii sihke logahaga veahkke-
rektorii, geas bođii maiddá Ohcejohnjálmmi skuvlla veahkkerektor. 
Čuvgehushoavda-rektor sadjásaš molsašuvai vahkus 51.  
 
Lohkanjagi 2018-2019 áigge gárttaimet sirdásit sisáibmováttis-
vuođaid geažil murdilansajiide vuolleskuvla viehka dalán go skuvla 
álggii čakčat 2018. Váttisvuođat ledje jo giđđat 2018 áigge ja jo 
ovdalge. Vuođđoskuvlla badjedási oahpahus sirdojuvvui maiddái 
dárbbu mielde eará sadjái. Čakčat 2019 oppa suomagielat 
vuolleskuvla sirdojuvvui murdilansajiide. Váttisvuođat reahkkájedje 
gávdnat vuogas murdilansajiid lahka. Olbmuid, geaidda bohte 
dávdamearkkat, sáhtii goittotge viehka johtilit sirdit eará sadjái. 
Sirdimiin lei vuođđojurddan, ahte ovttat oahpaheaddji luohkáinisguin 
ii sirdojuvvo okto barggildit gosage – muhto guovttá. Dát lea 
dorvvolašvuođa, skuvlaárgga nuppástusdili ja veadjima beales 
deaŧalaš. Murdilansajiide sirdimat geahpededje sihke 
oahpaheaddjiid ja oahppiid eretorrumiid buohcama geažil. 
 
Murdilansadjin doaimmai oppa lohkanjagi áigge maiddái Sirpmá 
skuvla Norgga bealde. Doppe lea johtán ovdalge oktii vahkus oppa 
sámegielat vuolleskuvla ja Sirpmá skuvlamánát fas leat boahtán 
Ohcejohkii oktii vahkus. Lohkanjagi 2018-2019 Sirpmás 
fitnanbeaivvit ledje njeallje. Sámegielat 1.-2. sirdojuvvui 
murdilansadjái, mii lea Ohcejogas, seammás go oahppoluomus 
leamaš oahpaheaddji máhcai bargui giđđalohkanbaji 2019 álggus. 
Sámegielat 5.-6. luohkká finai Sirpmás dušše gaskavahkuid.  
 
Ohcejoga ođđa máŋggadoaimmaskuvlavistti plánemii 
oassálasttiimet plánema buot muttuin ovdal go agoartagilvalahttin 
guđđojuvvui. Plánen lea jotkojuvvon čakčalohkanbaji 2019 áigge 
earenoamážit sierra válljejuvvon bargojoavkkus. Ideat leat 
jerrojuvvon oahpaheaddjiin buohkain. 
 
Giđđalohkanbaji 2019 áigge ledje moanat dáhpáhusbeaivvit. Buot, 
mat ledje bargoplánas, ollašuhttojedje ja lasi bohte. Moanat 
galledeaddjit fidne skuvllas ja musihkka- ja valástallandáhpáhusat 
ordnejuvvojedje. Oahppit oassálaste dáidda movttegit. 
Čakčalohkanbajis 2019 dollojuvvui sámegielaid vahkku, man áigge 
vahku temá váldojuvvui vuhtii vejolašvuođaid mielde iešguđet 
oahppaávdnasis. 
 
Ohcejohnjálmmi skuvlla veahkkerektor lei dahkan doaibmačilgehusa 
jagis 2019. 
 
Gáregasnjárgga skuvlla doaibmačilgehus 
 
Gáregasnjárgga skuvllas ledje golbma sámegielat ja okta 
suomagielat luohkáoahpaheaddji. Dasa lassin skuvllas ledje 5 
mearreáigásaš diibmooahpaheaddji, golbma lektora, geain okta 
sámegielat, sihke sierraoahpaheaddji (1.8.-31.11.2018). 

Čuvgehuslávdegoddi § 7 20.02.2020 
 

Beavdegirjji dárkkisteaddjit: 

Giđđalohkanbajis Ohcejohnjálmmi sierraoahpaheaddji finai juohke 
nuppi vahkus. Suomagielat oahpahusa bealde doaimmai okta 
ollesbeaivásaš luohkkáveahkeheaddji. Su bargguide gulai giđđat 
maiddái veaigebeaiverieggá geassin. Okta oahpaheaddji lea 
vástidan gieldda skuvllaid Primusis.  
 
Min skuvlla deaddočuokkisin badjánedje ođđa oahppaplána (OPS) 
nuppástusat viiddissuorggát oahppamis, barggildeamis ja 
formatiivalaš árvvoštallamis. Bidjat resurssaid árgga hálddašeapmái, 
vuodjumiin vuođđobargguide. Ulbmilin lei maiddái lasihit nu ollu go 
vejolaš muosálaš árgga ja dábálaš skuvlabeivviid. 
 
Skuvlabargguin bálddal leat leamaš jagi áigge sierralágan 
dáhpáhuvvamat ja reaissut. Vázzinmohkiid ordniimet lagaš 
meahccái, reaissuid Áilegasa bigálusáiddi lusa, oppa skuvlla 
guollebivdobeaivi Čáhppesguoikagáddái ja finaimet Anáris Ijahis Idja 
-dáhpáhuvvamis. Oahpahusbarggus leat váldojuvvon vuhtii 
johtolatdorvvolašvuođa-, mánávuoigatvuođaid- sihke ealliidvahkku.  
 
Mii leat oassálastán maiddái nealgebeaivve ruhtačoaggimii ja 
taksvärkkii. Guovvamánus sámiid álbmotbeaivve min skuvllas 
ráhkadedje sápmelaččaid árbevirolaš borramušaid. Gáregasnjárgga 
skuvllas lea doaibman maiddái Ubmi universitehtain oktasašbarggus 
ollašuhttojuvvon sámegielat čállinprojeakta bargobájiiguin. 
Badjeskuvlavázzit leat oahpásman maiddái fitnodatdoallamii ja 
bargoeallimii. 
 
Čakčat badjeskuvlla oahppit oassálaste idjaskuvlii, mii lei 
máŋggasuorggát oahppanollislašvuođa oassin, skuvlavázzi buorre 
eallin. Oassi oahppiin oassálaste maiddái Anáris ordnejuvvon 
sámenuoraid dáiddadáhpáhuvvamii. 
 
Skuvllas albmanan sisáibmováttisvuođat bukte hástalusaid 
skuvlabargui. 
 
Njuorggáma skuvlla doaibmačilgehus (2120) 
 
Giđđa 2019 
 
Diibmorápma lei sm oahpahusas 15 vh, su oahpahusas 55 vh, sisttis 
doallamiin sierraoahpahusa 5 vh. Oahpahusjoavkkut 3: 2 
suomagielat ja okta sámegielat. 
 
Sisáibmováttisvuođaid geažil boradansaji beale skuvla lei guorus 
álgojagis. Lihkadansálii lei fárren okta oahpahusjoavku ja nubbi 
oahpahusjoavku seamma visti guhkesfeaskárii. Lihkus badjegeardái 
gárvvásmii giellabeasi báldii luohkkálatnja, nuba luohkká beasai 
guhkesfeaskáris eret. Áibmomolsun buoriduvvui boahtin- ja 
olggosmannan áimmu buohta. Čuoiganluomu maŋŋá boradansaji 

Čuvgehuslávdegoddi § 7 20.02.2020 
 

Beavdegirjji dárkkisteaddjit: 

beallái fárrii unnahaččaid luohkká ruovttoluotta ja badjegeardde 
luohkkálatnja lei ain anus. 
 
Deaddočuokkisin mis ledje oppa lohkanjagi áigge láhttenvuogit ja 
árgabeaivve dáiddut, vásttu váldin iežas lohkamiin, iežas 
nanusvuođaid atnuiváldin, barggildandáidduid hárjehallan ja 
oahppiid oasálažžan dahkan skuvlla oktasaš vugiide. Sihke nuppiid 
vuhtii váldin ja gudnejahttin. Dovdodáidduid hárjehallan. 
 
Válddiimet atnui jo čavččabealde Dovdduid ja nanusvuođaid 
árvvoštallangaskaoami, mas oahppit, váhnemat ja oahpaheaddjit 
árvvoštallet oahppi nanusvuođaid ja dovddolašvuođa. 
Sierraoahpaheaddji geavai daid čađa. Dasto fuolaheaddjiin ja 
oahppiin gevvojuvvui čađa árvvoštallan, vai dieđášeimmet mo 
oahppis manná dovdduid ja nanusvuođaid hárrái. Jos juoga 
fuolastuhtti boađášii albma, de dain háleštuvvošii ja smihttojuvvošii, 
man láhkai bargu jotkojuvvo. Dieđášeimmet maid galggašii nannet 
giđa áigge ja šiehtaimet oahpaheaddjegottis, ahte čuovvovaš háve 
dovdduid ja nanusvuođaid árvvoštallangaskaoapmi lea anus ovdal 
čuoiganluomu giđđat 2020. 
 
Ráhkadeimmet maiddái iežamet skuvllas árvvoštallama 
jahkediimmu, man mielde doaibmat jo giđđat ja čakčat livččii 
čielggas, mo bargu jotkojuvvošii. 
 
Dáhpáhuvvamat oanehaččat: 
 
Bargolávvardaga cuoŋománu vuosttas lávvardaga čuoiggaimet 
Skáidejávrre jieŋa ala oaggut. Lei hui fiinna dálki ja buorre siivu. 
Deanu meijeris fitnan ja Deanu vuonas Deatnonjálmmis fitnan ee. 
Čorgiimet geaidnoguoraid goappáge beale geainnu skuvlla luhtte gili 
guvlui, dasgo doppe lei risse/ruskalátna, man eaktodáhtolaš 
čáskadangoddi VPK bolddii. 
 
Čakča 2019 
 
Diibmorápma lei sm oahpahusas 20 vh ja suomagielat oahpahusas 
50 vh, main sierraoahpahus 2 vh + Ohcejogas fidnejuvvon 
sierraoahpahus oktii mánotbajis 6 vh. 
 
Bargoveahka: Oahpaheaddjit 3, Oahpahusjoavkkut sámegielat 0-3 
lk. suomagielat 0-2 lk, suomagielat 4-6 lk. Ođđa joavkun mis álggii 
čakčat giellalávgojoavku 1. luohkás, gos oahppi lea 50% sámegielat 
joavkkus ja 50% suomagielat uhcahaččaid joavkkus. Boahttevuođa 
niehkun dát giellalávgojoavku stuorru min skuvllas. 
 
Dasa lassin bargovehkii gullet oasseáigásaš vuošši, luohkká-
veahkki/veaigebeaiverieggájođiheaddji. Čakčat finai Ohcejogas oktii 
mánotbajis sierraoahpaheaddji 6 vh. 

Deaddočuoggát leat leamaš seammát go mannan giđage, dasgo mii 
oaidnit daid deaŧalažžan. 
 
Máŋggasuorggát oahppanollislašvuohta dán skuvlajagi mis lea e-
twinning. Guokte oahpaheaddji finaiga čakčamánus Sisilias, Itálias 
oahpásmeamen e-twinningii ja fierpmáiduvvamin sierra riikkaid 
oahpaheaddjiiguin. Mii mearaimet sámegielat luohkás ja su 4-6 
luohkáin bargat oktasašbarggu fáttás “ juovla“ irlándalaš ja itálialaš 
luohkáiguin. Oahppit leat leamaš movttegat go leat beassan netti 
bokte oahpásmit luohkáid oahppiiiguin, skuvlii ja báikegoddái sihke 
leat sádden sidjiide juovlakoarttaid. Mii leat maiddá ieža muitalan 
iežamet, skuvlamet, ja gilimet birra seamma gokčojuvvon e-twinning 
oahppanbirrasis. Suomagielat 0-2 luohkát leat maiddái leamaš 
mielde seamma gokčojuvvon oahppanbirrasis iežaset fáttáin 
“Playing in English”. 
 
Dáhpáhuvvamat oanehaččat: 
 
Dalán álgočavččas finaimet Ijahis Idja-dáhpáhuvvamis Anáris, 
leimmet idjareaissus Skállováris, finaimet Ohcejogas golbmii 
vuojadeamen ja 2 háve konsearttas, juoigi Matias Niemelä finai 
skuvllas. Ordniimet vuot eahkes juovladoaluid maŋimuš 
skuvlavahkus. Gili olbmot oassálaste bures min juovladoaluide. 
 
Njuorggáma skuvlla veahkkehoavda lea ráhkadan doaibmačilgehusa 
jagis 2019. 
 
Gaskadási oahpahus (220) 
 
Doaibmaorgána Čuvgehuslávdegoddi 
Boađussuorggi nammaGaskadási oahpahus- Sámelogahat 
Čilgengeatnegas Čuvgehushoavda-rektor 
 
Ohcejoga sámelogahat lea áidna nuppi dási oahppalágádus 
gielddas. Logahaga ulbmilin lea dáhkidit min báikegotti nuoraide 
vejolašvuođa vázzit ruovttus orrumiin logahaga, mii addá 
vejolašvuođaid álggahit oahpuid universitehtas, ámmátallaskuvllas ja 
logahaga oahppamearrái vuođđuduvvi ámmátskuvlemis. Logahat 
fállá maiddái báikegotti rávesolbmuide vejolašvuođa čađahit 
logahatoahpuid. 
 
Logahaga oahppiid mearri lea molsašuddan jahkásaččat 
ahkejoavkku sturrodaga geažil: giđđat 2019 oahppovázzit ledje 9 ja 
čakčat 18. Ávnnasoahpahusa logahagas adde 12 oahpaheaddji, 
geat buohkat ledje oktasačča vuođđooahpahusain. Buot 9 
oahpaheaddjis, geat oahpahit čállinláhkai ávdnasiid, lea 
oahpaheaddji dohkálašvuohta ávdnasisttis. Oahpuid rávvemis ja 
dáido- ja dáiddaávdnasiin lei maiddái buohkain oahpaheaddji 
dohkálašvuohta, vaikke buohkain ii aiddo dáid ávdnasiidda 
dohkálašvuohta livččiige. 

Logahaga rektor lea maiddái Ohcejohnjálmmi skuvlla 0-9 rektor. 
Lohkanjagi 2018-2019 áigge logahagas ja vuođđoskuvllas ii leat 
leamaš kanslista, gii lea báikki alde, nuba mearkkašahtti oassi 
rektora bargoáiggis lea mannan maiddái kanslistta ja oahpaheaddjiid 
bálkkárehkenasti bargguide. Čielggas lea, ahte dát lea eret aiddo 
logahaga ovddideamis, dasgo uhcimus vuođđoskuvlamánáid áššit 
mannet jo ieža stivrašuvvi logahatoahppiid ovddabeallái. Čakčat 
2019 dilli muhttašuvai buorebun, go skuvlii fidnejuvvui iežas 
kanslista.  
 
Geassit 2019 Ohcejohnjálmmi skuvlii ja sámelogahahkii válljejuvvui 
ođđa rektor, gii álggahii bargguid 1.8.2019. Son celkkii iežas eret 
barggustis skábmamánus. Juovlamánu áigái rektora barggut 
juhkkojedje čuvgehushovdii sihke logahaga veahkkerektorii, geas 
šattai maiddái Ohcejohnjálmmi skuvlla veahkkerektor. 
Čuvgehushoavda-rektora sadjásaš molsašuvai vahkus 51. 
 
Ohcejohnjálmmi ođđa máŋggadoaimmaskuvlavistti plánemis 
leimmet mielde ja logahaga dárbbut oažžut visttis iežas sierranas 
ossodaga váldojuvvui vuhtii. Logahaga ođđa oahppiidásodaga 
huksen skuvlla buohta nuppe beallái geainnu álggahuvvui 
loahppagease, ja dat gárvvásmii ovdal jagi loahpa. Oahppiidásodat 
lea vealtameahttun logahaga beales guhkes gaskkaid gielddas. Dan 
lassin min logahagas lohket eará guovllus boahtán oahppit. 
Bargoveahka ja oahppit dahkkojedje oasálažžan oahppiidásodaga 
huksema plánemii.  
 
Logahaga diibmorápma lohkanjagi 2018 – 2019 lei čuovvovaš: 
 
Su almmolašoahpahus okb. 85 vh + gerddonat 8,5 vh 
Sámegiela ja sámegielat almmolašoahpahus okb. 11 vh + gerddonat 
1,1 vh 
 
Logahaga diibmorápma lohkanjagi 2019-2020 lea čuovvovaš: 
 
Suomagielat almmolašoahpahus okb. 86 vh + gerddonat 8,6 vh. 
Sámegiela ja sámegielat almmolašoahpahus okb. 9 vh + gerddonat 
0,9vh. 
 
Logahatresursa lei dasa lassin anus ja dat mearrašuvvá oahpa-
headdjiid virge- ja bargoeaktosoahpamuša, OVTES, mielde (7 §): 
 
Logahatresursadiimmuid mearri lea logahaga guovdu 14 
vahkkodiimmu (ovdal 20 vahkkodiimmu), masa lasihuvvo 0,17 
vahkkodiimmu (ovdal 0,14 vahkkodiimmu) oahppi guovdu. 
Logahatresursa geavahuvvo rektora ja oahpaheaigotti logahaga 
ulbmiliid olaheami dáfus deaŧalažžan adnojuvvon bargguide, mat 
leat bargoplánas oahpaheaddjái čujuhuvvon ja bargguide nugo 
stuđeantačállimiidda gulli iskosiid válmmaštalli dárkkisteapmái ja 

logahaga loahppadutkosii gulli njálmmálaš gažademiide. 
Molssaektosaččat sáhttá mearrat unnit resurssa geavaheamis, goas 
luohká olggobeale gažaldatvuloš bargguide geavatkeahtes 
vahkkodiibmomeari galgá geavahit oahpahusbargui. Áššis 
mearriduvvo lohkanjahkái hávil.”  
 
Logahatresursa geavahuvvui oahpaheaddjiid mearrádusa vuođul 
váldoáššis ST-dárkkistemiide, oahppovázziid skuvlavázzima 
doarjumii (ee. oahpporávven) ja IT-dáidduid ovddideami vejolažžan 
dahkamii. Dát ledjege elektrovnnalaš ST-čállimiid guoskkadettiin 
giđđat 2019 buot čállinláhkai ávdnasiid jierpmálaš čuozáhagat. 
 
Deaddočuokkessuorgin logahaga fáddáollislašvuođain lei 
válljejuvvon lohkanjahkái 2018-2019 Aktiivvalaš álbmotlahttovuohta 
(riikkabeaiválggat giđđat 2019) ja Teknologia ja servodat.  
Skuvllas fitne ministerguossit čakčat 2018 ja vuolleahkásaččain ledje 
Suoivvariikkabeaiválggat. Lohkanjahkái 2019-2020 
fáddáollislašvuohtan válljejuvvui 1. Kultuvrraid dovdan ja 
riikkaidgaskasašvuohta sihke 2. Suvdi eallinvuohki ja globála vástu. 
 
Elektrovnnalaš stuđeantadutkosat ledje anus vuosttas háve buot 
čállinvuloš ávdnasiin giđđat 2019. Iskkusordnedeamit manne bures 
ja min oahppalágádus vealtašuvai badjelmearálaš hehttehusain 
iskkusdilálašvuođain, nuba oahppit besse vuodjut ieš iskosii. 
Lohkanjahki lei vuosttas, goas oahppovázzit ožžo iežaset atnui 
mátkedihtoriid ja girjjiid nuvttá.  
 
Logahatoahppit oassálaste Skábmagovat-beaivái Anáris 
ođđajagemánus. Giđđalohkanbaji áigge ordnejuvvojedje muhtun 
dáhpáhuvvamat ja oahppomátki dahkkojuvvui Roavvenjárgii. 
 
Min skuvla lea joatkán oktasašbarggu Sámi oahpahusguovddážiin. 
Moadde min oahppovázzi bargá duppal- dahje golmmadutkosa. 
Dasa lassin oahpahusguovddáža Ohcejogas ordnen duodjegurssat 
leat dohkkehuvvon logahaga heivehuvvon kursan. Lohkanjagi áigge 
mearriduvvui ráđđádallamiid maŋŋá heivehit oktii ja lohkat buorrin 
logahatoahppun dás ovddos njeallje musihkkakurssa 
Musihkkaakatemias. 
 
Logahaga veahkkerektor lea ráhkadan doaibmačilgehusa jagis 
2019. 
 
Girjerádjo- ja kulturdoaibma (230) 
 
Doaibmaorgána Čuvgehuslávdegoddi 
Boađussuorggi nammaGirjerádjo- ja kulturdoaibma 
Čilgengeatnegas Girjerádjo- ja kulturdoaimmahoavda 
 
Girjerádju (2300) ja girjebusse (2310) 

Girjerádjobálvalusaid Ohcejogas leat fállan nugo ovdditge jagiid 
gieldda oaivegirjerádju sihke Kárášjogain ja Porsáŋgguin oktasaš 
girjebusse. 
 
Jahki 2019 lei maŋimuš oktasašbargojahki Kárášjoga ja Porsáŋggu 
gielddaiguin, dasgo Norgga gielddat eai ožžon ruhtadeami 
ordnašuvvat jagi 2020 rájes ovddos. 
 
Juovlamánus Ohcejoga gielda vuolláičálii oastobálvalussoahpamuša 
Unjárgga ja Deanu gielddaiguin. Oastobálvalussoahpamuššii 
bohttojuvvui, dasgo dat lei johtilamos vuohki oažžut dorvvastit 
girjebussedoaibmama joatkašuvvan Ohcejoga gielddas. 
Ruhtadeapmi doaibmamii lea ohccojuvvon Oahpahus- ja 
kulturministeriijas ollesmearrásažžan, nugo ovdditge jagiid. 
 
Bargoveahka: 
Gieldda girjeráju olmmošbargojagit ledje 2,66. Oaivegirjeráju 
bargovehkii jagi 2019 gulle 1 girjerádjodoaimma hoavda ja 1 
girjerádjovirggálaš. Girjebusse bargovehkii gulle 2 bargi, geaid 
Ohcejoga ossodat olmmošbargojahkin lea 0,66. 
 
 
Rabasáiggit ja geavaheaddjit: 
Girjeráju rabasáigi lea dálvit 30h/vk (1.9.-31.5.) ja geassit 25h/vk 
(1.6.-31.8.). Rabasorrundiimmut ledje oktiibuot 1334. Girjebusses 
ledje orustansajit 35. Oaivegirjerájus luoikkahedje 492 áššehasa, 
geain 56 ledje ođđa áššehasat. Girjebusses luoikkahedje 164 
áššehasa. 
 
Skuvllalaččaid fitnangearddit ledje ollu jagi 2019. Dát šattai eanaš 
skuvlla sisáibmováttisvuođaid geažil, man dihtii eandalit 
veaigebeaivveriekkis lea doallan áiggi ollu girjerájus. Maiddái 
máŋggat sierra skuvlaluohkát fitne girjerájus girjeguoigaleamis. Buot 
buohkanassii fidniidmearri bisui seammán jagi 2018 rájes. 
 
Suomagielat máinnastandiimmut dollojedje oktiibuot 6. Sámegielat 
máinnastandiimmut eai lean. Oktiibuot máinnastandiimmuin ledje 46 
olbmo. 
 
Čoakkáldagat ja skáhppomat: 
Girjerádnomateriála doallá sisttis 26994 girjji, dvd-skearruid 88, 
musihkkajietnavuorkkáid 744 st. Láđit bohte nuvttá dahje skeŋkemiin 
50 nama. Diŋgojuvvon láđit ledje 25, main girjebussii 9. Oppa 
girjerádjomateriála mearri lea 30384 nama. Dán lohkui gullet dan 
lassin, mat ovdalis leat logahallojuvvon, maiddái eará materiála nugo 
nuohttat, máŋggagulahallangaskaoamit, vhs-kaseahtat, c-kaseahtat. 
lp-skearrut ja kárttat. 
 
Luoikkaheapmi: 

Oppalaš luoikkaheapmi oaivegirjerájus lei 14855 st. Dát lea 5,6% 
eanet ovddit jagi ektui. Girjebusse heaittiheapmi skábmamánus 
njeiddii dušše moadde proseantta luoikkaheami. Jos biila livččii 
johtán vel juovlamánu, de livčče logut lean statistihkalaččat seammát 
diimmáža ektui. Oktiibuot oaivegirjerájus ja girjebusses lea 
luoikkahuvvon 18858 st. Gáiddusluoikkaheamit eará earet Lapin 
kirjastos ledje 9 st. Celia-girjeráju jietnagirjjit luoikkahuvvojedje 89 st. 
 
Eará doaibman: 
Giđđat dollojuvvui mánotbaji juohke vuosttas vuossárgga Jeara 
girjerájus –boddu, mas olbmuid rávviimet earet eará geavahit e-
girjjiid luoikkaheami sihke eará e-bálvalusaid geavaheami. Dan 
lassin attiimet digidoarjaga. Digidoarjja buhtaduvvui čakčat Leevi 
Halosa Digidoarjja-prošeavttain. Girjerájus lei čakčat juohke 
duorastaga digidoarjja, mas fitne sullii 10 olbmo. Digidoarjaga atne 
dárbbašlažžan ja dat várra joatkašuvvá giđđat 2020. 
 
Internet-šearpmat girjerájus leat áššehasatnui 2 st. Dihtoriid 
geavahanhávet, á diibmobealle, ledje 869. 
 
Kulturdoaibma (2350) 
 
Kulturdoaibma lea leamaš mielde ordnemin kulturdáhpáhusaid. 
Fállamii leat gullan teáhterat, konsearttat, konseartamátkkit sihke 
logaldallamat. Dáhpáhuvvamat oktiibuot 12. 
 
Dáhpáhuvvamat: 
- 6.2. Wimmen & Niillas Holmberg konsearta álbmotbeaivve 
- 20.2. Siri Broch Johansena oasálasti teáhter 
- 9.4. Giron Sámi teáhter ”Gutnagierdu” 
- 12.5. Beaivváš “Pelle Njoammil” 
- 25.5. Niillasa ja Roope konsearta Anáris, konseartamátki 
- 6.7. Teatteri Tie čájáhus Luossariemuid áigge 
- 5.9. Barohkkakonsearttat (2 st) ASPA-dálus 
-16.9. Harri Ahonen logaldat Davvi-Skandinavia vájuldanbálgát 
-24.9. Battle-mátki skuvlamánáide 
-29.11. Beaivváš “Human Zoo” 
-12.11. Lapin alueteatteri “Korjaamo” 
-13.11. Lapin alueteatteri “Pikku prinssi” skuvlamánáide 
 
Dáhpáhusain oktiibuot: 345 olbmo + vuođđoskuvlla oahppit 
 
Dieđáhus: 
Girjerájus, kulturdoaimmas ja ealligovvateáhter Davvenástis leat 
iežas facebook-siiddut. Dasa lassin dáhpáhuvvamiid birra (omd. 
ealligovvačájeheamit) almmuhuvvo Inarilainen-aviissas sihke 
Davvenásti iežas neahtta-siidduin čujuhusas: davvenasti.fi 
 
Ealligovvadoaibma (2360) 

Ohcejoga ealligovvateáhter Davvenásti 
 
Bargit: 
Teáhteris leat jagiid 2017-2019 bargan oasseáigásaččat golbma 
bargi, geain buohkat sáhttet dárbbašettiin čájehit ealligovaid. Okta 
bargi vástida ealligovvaprojektora fuolahusbargguin sihke teáhtera 
áigetávvaliin, ealligovvajohtolagas, resurseremis sihke teknihkalaš 
doarjagis. 
 
Davvenásti doaibmačilgehus 2019 
 
Jagi 2019 Davvenástis almmuhuvvojedje 103 čájáhusa, main báhce 
čájetkeahttá rusttetbieđganeami geažil 15 čájáhusa. Dollojuvvon 88 
čájáhusas ledje fidnit buohkanassii 649 ja bileahttaboađut ledje 
oktiibuot 5148 €. Okta čájáhus buvttii nappo sisa gaskamearálaččat 
58.8 €. Jagi 2018, mii lei teáhtera vuosttas olles doaibmanjahki, 
geahččit ledje 624 buohkanassii 108 čájáhusas. Min teáhter 
lihkostuvai ná loktet fidniidmeari ja geahpedit čájáhusaid, nugo 
doaibmaplánas jahkái 2019 árvaluvvui. 
 
Davvisámegillii hállojuvvon Frozen 2 nuppiin sániin Jikŋon 2 dagai 
min teáhtera ođđa geahččiolahusa. Ovdal eanemusat gehččojuvvon 
ealligovvamet lei Sámevarra jagis 2017 143 geahččiin. 
Ealligovvateáhter Davvenástis dahkkojedje máŋggat positiivvalaš 
ođastusat jagi 2019. 
Álggaheimmet ee. seniorikino-čájáhusaid oktii mánotbajis. 
Seniorikino-čájáhusat leat rabas buohkaide ahkerájáid vuhtii 
váldimiin. Čájáhusaid ealligovaid geahččalat čájehit oktan tekstemiin 
sihke fiidnásut jienain. Čájáhusat ordnejuvvojit bearjadagaid dmu 15 
ja bileahtat leat min dábálaš bileahtahatti hálbbibut (5€). 
 
Rusttetbieđganeapmi: 
Teáhter lei eret anus 4.10.-27.11. gaskasaš áiggi 
ealligovvaprojektora IMB-koartta cuovkaneami geažil. 
 
Ealligovvarusttegat leat čohkkejuvvon Áilegas-guovddáža sálii, mii 
lea divvojuvvon jagi 2010 bargonamain Siida-sále. Sihke čuovggat ja 
šleađggat leat plánejuvvon nu, ahte sáles leat lagamustá čájáhusat. 
Ealligovvarusttegiid sadjáibidjanmuttus sihkkarastojuvvui, ahte sále 
cogganskáhpuid vihkerávdnjesuddjen doaibmá ja šleađga-
kapasitehta reahkká rusttegiidda. 
 
Ealligovvasále rusttegat leat earet eará Christie válmmaštan 
ealligovvaprojektor sihke ealligovvaserver, ja Dolby jietnaprosessor. 
Ealligovvaprojektora váibmu lea nama miel IMB, muhtunlágan 
projektora mediaserver, mii gieđahallá ealligovvapakeahtaid 
čájehanmuttus čájehanhápmái. Viiddidanfitnodagat sáddejit 
ealligovaid digitálalaččat guovtti juohkinkanála mielde, goas sáles 
leat maiddái guokte eará servera: Unique-ealligovvaserver ja 
Gofilex-ealligovvaserver. Dán guovtti viiddidanservera fuolahusas 

vástidit viiddidanfitnodagat eaige dat leat Ohcejoga gieldda 
opmodagat. Ealligovvarusttegiin lei skáhppodettiin guovtte jagi 
dáhkidanáigi. 
 
Dáhkádussii mannan IMB oaččui jagi dáhkidanáiggi, mii dievai 
24.9.2019. Ođđa vihki fuomášuvvui ealligovvarusttegiin 1-2 vahku 
dáhkidanáiggi dievvama maŋŋá. Vihki čielggaduvvui teáhterbargiid 
sihke rusttetdoaimmaheaddji fámuiguin eretgokčanteknihkain, 
teáhter oaččui geahččalanatnui earet eará ođđa jietnaprosessora 
nuvttá. Projektora válmmašteaddji Christie lea geavvan čađa 
projektora feailalokiid, iige dain leat gávdnon miige mii livččii 
eahpedábálaš. Lieggasat leat leamaš ainge alladat, muhto eai nu 
alladat, ahte projektor livččii dain almmuhan. 
 
IMB cuovkaneapmái ii gávdno ovttačilggolaš sivva, man čujuhit. 
Áiddo ovdalaš bieđganeami ledje šleađgaboatkaneamit, mat 
bealisteaset sáhttet álo biđget hearkkes rusttegiid váruhan-
doaimmain fuolakeahttá. Sáhttá maiddái leat nu, ahte 
komponeanttaid geavahanahki lea otnon liekkasdillerásehusa 
čuovvumuššan. Muhtun dáfus gažaldagas sáhttá leat 
vuossárgastuhkkaoassi, mii lea bieđganan go dáhkádusáigi lei 
dievvan. Bahádaguge eat sáhte gokčat eret, dasgo sáles leat dávjá 
olggobeale olbmot ja máŋgii fuomášuvvo easkka maŋilgihtii, ahte 
ovdamearkka dihtii teáhtera skájanat leat sirddašuvvon, stellemiidda 
lea guskojuvvon dahje sále šleađganoađđi lea lasihuvvon laktimiin 
sále cogganskáhpuide olggobeale rusttegiid gildosiin beroškeahttá. 
Rusttetráhkadeaddji Christie lea maid bealistis luohpan 
iešválmmaštan IMB-koarttain vejolaččat daid heajos lági geažil. 
 
Bileahttavuovdimis sihke vuovdimiiguin teáhtera olis lea vástidan 
báikki alde Ohcejohnjálmmi skuvlla leairaskuvladoaibmagoddi masá 
oppa jagi. Oktasašbargu loahpahuvvui loahppajagi 2019 ja 
sirdašuvaimet vuohkái, mas mášengeavaheaddjit vuvdet bileahtaid. 
Seammás ohcat seastimiid. Teáhtera olis vuovdimat nohke seamma 
áigge, muhto teáhtera iežas vuovdimiidda sáhttit sirdašuvvat čakčat 
2020. Dalle skuvlaluohkát leat sirdašuvvan ođđa skuvlavistái. 
Elektrovnnalaš bileahttavuovdin doaibmá ain Julius-várren-
kaleandara bokte ja gávdno teáhtera siidduin. 
 
Girjerádjo- ja kulturdoaimmahoavda lea ráhkadan girjerádjo-, kultur- 
ja ealligovvabarggu doaibmačilgehusa jagis 2019. 
 
Lihkadan- ja nuoraiddoaibma (240) 
  
Doaibmaorgána Čuvgehuslávdegoddi 
Boađussuorggi nammaLihkadan- ja nuoraiddoaibma 
Čilgengeatnegas Asttuáiggečálli 
 
Ulbmilat 

Lihkadandoaimma ulbmilin lea oažžut áigái vejolašvuođaid gieldda 
ássiid lihkadeapmái, ovddidemiin báikkálaš ja guovllu oktasašbarggu 
sihke dearvvasvuođa ovddideaddji lihkadeami, doarjumiin 
álbmotdoaibmama, fállamiin lihkadanbáikkiid ja dárbbašettiin 
ordnemiin lihkadeami, váldimiin vuhtii maiddái sierrajoavkkuid. 
Lihkadandoaibma lea dahkan oktasašbarggu Tenon Voima ry:in, 
Ailigas Sääsket servviin, Utsjoen Kuohu ry:in, Rávesolbmuid-
skuvllain, Sami Siida ry:in, SámiSoster ry:in, Giliservviiguin, MLL:in 
ja Ohcejoga searvegottiin. 
 
Gieldda lihkadan- ja asttuáiggebálvalusaid máksingaskaoapmin 
gevvet sihke Smartum-seđelat ja TyKy-seđelat, seđelat leat 
geavahuvvon aktiivvalaččat ee. vuodjanhálla- ja álšasálefitnamiid 
máksimii. 
 
Dáhpáhuvvamat 
 
- TRIMMI-kursa, Vuodjanhálla ja –bargoveaga dorvvolašvuođa-
skuvlen. 
- Rumašfuolahus giđđa 2019  
- Čáhcelášmmohallan giđđa / čakča 2019 
- Álšalášmmohallan 
- Vuodjanmaraton 19.1.2019 
- Nissoniid álšasálejoavku 7 háve giđđat 2019 
- SuomiMies seikkailee čakčat 2019 
- Joululystit-dáhpáhus gieldda ássiide juovlamánus 2019, 
Oktasašbarggus čuvgehusdoaimmain ja ealáhusdoaimmahagain  
- Eallilanolbmuid lihkadanbeaivvit njukčamánus, golggotmánus, 
skábmamánus ja juovlamánus 
 
Ohcejoga álšasále 
Álšasále lea beassan geavahit vuojadanhálla rabasorrunáigge 
3€/geardi mávssuin. Friija, 12€/mb, 60€/6mb, 96€ jahkečoavdagiin, 
vuoládusaid hattiide ožžot ealáhatolbmot/oahppovázzit. 
Fysioterapiajoavku lea geavahan álšasále aktiivvalaččat áššehasaid 
veajuiduhttimii oktii vahkus, 30 geardde jagi 2019, oktiibuot 227 fidni. 
 
Geavaheaddjigihpa mielde jagi 2019 ledje 2748 fidni nuppiin sániin 
653 fidni eanet go jagi 2018. Mánotbaji guovdu fidnit leat leamaš  
185 – 278. Dán lassin álšasáles fitne doaibmamii vuođđuduvvi 
joavkkut, maid buot fidnit eai leat rehkenastojuvvon dása. 
Fuomášanveara lea vel, ahte buot geavaheaddjit eai merke iežaset 
fitnamiid gihppii nuppiin sániin fidnit leamašan eanet, árvvu mielde 
15 % guođđá merkekeahttá fitnama gihppii. Álšasále geavahandássi 
lea stuoris ja dat lea hui dárbbašlaš ja miela miel lihkadanbáiki. 
Sydänyhdistys lei hui aktiivvalaš ja geavahii álšasále joavkun sullii 
388 háve.  
 
Njuorggáma álšasále  

Njuorggáma álšasáles jagi 2019 áigge fidnit ledje sullii 972 fidni. 
Buohkat eai goittotge merke fitnamiiddiset gihppii nuppiin sániin 
fidnit leamašan eanetge. Mánotbaji guovdu fidniidmearri leamašan 
sullii 80 fidni/mb. Geavahandássi lea govttolaš, álšasále lea miela 
miel ja dárbbašlaš lihkadanbáiki. 
 
Gáregasnjárgga álšasále  
Gáregasnjárgga álšasálii leat čoavdagat láiggus jagi 2019 sullii 75 
stuhka. Geavahus leamašan ollu, saji fidniidstatistihkka ii leat, muhto 
rehkenastima mielde lea árvalus sullii 1800 fidni, masa gullet ovttat 
fidnit, joavkkut sihke fysioterapia. 
 
Njálla lihkadanhálla  
Gáregasnjárgga lihkadanhálla doaibmá máŋggabealat 
lihkadanbáikin gieldda ássiide ja Gáregasnjárgga gili olbmuide. 
Njálla hállas gávdno videokanovdna ja vilgesgákkis sihke 
jietnadávistanrusttegat. Hállas sáhttá speallat máŋggalágan 
sisspealuid, dánsut, gorkŋodit, lášmmohallat sihke dahkat ollu eará. 
Rusttetdássi lea earenoamáš ja lági beales buorre. Báikkálaš 
servviide, organisašuvnnaide ja ovttastusaide lihkadansále atnu lea 
nuvttá. Jagi 2019 áigge lihkadanhálla lea doaibman skuvlla 
murdilansadjin, mii lea váikkuhan geavahandássái. 
 
Dasa lassin valástallansearvvit, ovttastusat, organisašuvnnat ja 
priváhtageavaheaddjit sihke searvegoddi leat geavahan 
lihkadanbáikkiid, vuodjanhálla ja lihkadanlanjaid aktiivvalaččat sihke 
ordnen doaibmama ee. bearašlihkadeami, báhčinčuoigama, 
lášmmohallama, spábbarieggá, salibandy, dolgespáppa, 
spábbadoaškuma nu mánáide, nuoraide go rávesolbmuide. 
Lihkadansáliid ja lanjaid geavaheapmi lea hui aktiivvalaš gieldda 
giliin. 
 
Doarjagat  
 
Liikkumalla terveyttä / Lihkademiin dearvvasvuođa –projeakta (6263) 
 
Projeavttas ledje lihkadanjoavkkut iešguđet ahkejovkui, mánáide ja 
nuoraide ledje iežaset joavkkut, ledje bargoahkásaččaide 
oaivvilduvvon lášmmohallamat ja eallilanolbmuide ordnejuvvon 
dáhpáhuvvamat ja lihkadanjoavkkut. 
Mánát ja nuorat oahpásmahttojedje ja arvvosmahttojedje eallinagi 
bisti lihkadeaddji eallimii. Bargoahkásaš olbmuid geahččaleimmet 
fidnet aktiivvalažžan ja rávvema vehkiin oažžut lihkadit 
iešdoaimmalaččat ja laktit lihkadeami árgabeaivái. Eallilanolbmuid 
vikkaimet fidnet oassálastit lihkadeapmái ovttas eará eallilan-
olbmuiguin ja rávvema ulbmilin lei oažžut sin maiddái lihkadit 
árgabeaieallimis iešdoaimmalaččat álkkes hárjehusaiguin ja 
árgabargguin, earenoamážit árgabeaieallimis ceavzin, 
deahkkeortnega ja dássedeattu buorideapmi lei mihttomearrin. 
Projeakta lei oaivvilduvvon gieldda buot ahkásaš olbmuide. 

Aktiivinen vapaa-aika / Aktiivvalaš astoáigi –projeakta (6267) 
 
7-18 –jahkásaš mánáide ja nuoraide ordnejuvvui máŋggabealat 
asttuáigge prográmma Gáregasnjárggas, Njuorggámis ja 
Ohcejogas. Skuvlla lohkanjagi áigge ordnejuvvojedje jeavddalaš 
rieggát juohke vahkus sihke mánáide ja nuoraide. 
Rieggáid fáddán ledje gieđadáiddut, máŋggadoaimmarieggát ja 
lihkadeapmi / dánsa. 
Skuvlla luopmoáiggiid ordnejuvvojedje beaiveleairadoaimmat 
gieldda giliguovddážiin ja fidnejuvvui luopmoáiggiide jierpmálaš ja 
máŋggabealat dahkamuš, mii attii vejolašvuođa buohkaide 
oassálastit ja stoahkat skihpáriiguin. 
 
Doarjagat ohccojedje 2019 áigge čuvgehusdoaimma projeavttaide 
lihkadeami ja nuoraidbarggu buohta: 
 
- Ovtto Jođus – Aina Liikkeellä 
- Yksissä Tuumin 
- Etsivä nuorisotyö 
 
Bargoveahka 
Asttuáiggečálli, gean bargoáigi juohkása čuovvovaččat: 
nuoraiddoaibma 50 % ja lihkadandoaibma 50 %. 
 
Vuodjanhálla (2410) 
Vuodjanhálla fidniidmearri geahppánii jagi 2018 (4273) fidnis 3506 
fidnái jagi 2019. Fidniidmeari geahppáneami sivva lei belohahkii 
vuojadangohcci váilun cuoŋo- ja čakčamánus, man geažil hálla 
šattaimet doallat gitta. Geasi turisma lea lassánan ja buktá ain fidniid 
bures. 
 
Vuojadanhállas ordnejuvvojedje giđđat ja čakčat jeavddalaččat 
čáhcelášmmohallan ja Prinseassalášmmohallan nuppiin sániin 
ealáhatolbmuid čáhcelášmmohallan. Čáhcelášmmohallamiin 
fidniidmearri lei sullii  3-10 olbmo vahku guovdu. 
Geasse- ja suoidnemánus ordniimet juohke vahkus mánáid 
vuodjanskuvllaid. Vuodjanskuvllain ledje oktiibuot 193 fitnama. 
 
Vuojadanhállas lea ollašuhttojuvvon vuođđoskuvllamánáid ja 
beaiveruovttu mánáid vuodjanoahpahus. Beaiveruovttuin; 
suomagielagiid bealde fitne vuojadeamen 87 vuojadeaddji. 
Sámegielat beaiveruovttu bealde fitne 112 vuojadeaddji. 
Njuorggáma giellabeasis fitne čakčat vuojadeamen 35 vuojadeaddji. 
Gáregasnjárgga beaiveruovttus fitne 24 vuojadeaddji. 
Veaigebeaiverieggá vuojadanvuoru geavahedje jagis 84 máná. 
 
Dearvvasvuođaguovddáža fysioterapia álddesjoavku lea doaibman 
rávvema vuložin juohke vahkus giđđa- ja čakčabajis, oassálastit 3-
14/geardi, oktiibuot 208. 

Gieldda dorjojuvvon vuojadeamit geavahuvvojedje 174 geardde, 
lohku lea šaddan masá guovttegeardásažžan ovddit jagis (95). 
 
Hengitysliitto HeLi:n / Allergia ja astmayhdistys vuojadangearddit 67. 
Sámi Siida fálai iežas lahtuide jagi 2019 vuojademiid vuossárggaid 
(sihke juovlamánus ráddjekeahttá fitnamiid), dát lea vuhtton ee. 
mánáid vuodjandáiddus ja vuojadanhálla fidniidmearis. Sámi Siida 
vuorus fitne oktiibuot 276 olbmo (mánát fitne vuojadeamen 190 ja 
ollesolbmot 86 - guktot logut sturro ovddit jagi ektui). 
 
Skuvllat: 
Njuorggáma skuvlla vuolledássi, 20 oahppi 
Ohcejohnjálmmi skuvla – badjeskuvla, 13 oahppi 
Ohcejohnjálmmi skuvla – vuolleskuvla suomagielat, 87 oahppi  
Ohcejohnjálmmi skuvla – vuolleskuvla sámegielat, 135 oahppi 
Geavaheaddjiide vuodjanhálla leamaš eanaš rabas golbma beaivve 
vahkus ođđajagemánus miessemánnui 3-4 h/bv, geasse-suoidne-
mánnu 4 h/bv viđa beaivve vahkus. Borgemánus juovlamánnui 
vuodjanhálla leamašan rabas golbma beaivve vahkus 3-4h/bv. 
Ohcejoga gieldda vuodjanhálla fidne gieldda olbmuid lihkadit 
eanemusat. 
 
TRIMMI-kursa, SUH ordnen Vuodjanhálla ja –bargiid dorvvolaš-
vuođa skuvlen, Ordnejuvvui guovvamánus 2019. Oassálastit ledje 5 
olbmo. Vuojadanhálla gohcin lea jagi 2019 áigge ordnejuvvon 
oastobálvalussan. 
 
Ođđajagemánus 2019 ordnejuvvui nuppi geardde Vuodjanmaraton –
dáhpáhus, mii giktá sihke ollesolbmuid ja mánáid vuodjat. Fidnit 
ledje oktiibuot 61 st (dmu 9-21 gaskasaš áigge). 
Vuodjanhálla lea bálvalan maiddái Searvegotti ja VPK doaibmama. 
 
Nuoraiddoaibma  
 
Nuoraiddoaimma ulbmilin lea fállat ohcejohkalaš nuoraide 
rávvejuvvon doaimmaid juohke gilis sihke movttiidahtti ja oadjebas 
šaddan-birrasa. Nuoraiddoaibma bargá oktasašbarggu sierra 
organisašuvnnaiguin. 
Nuoraidbarggu mihttomearrin lea doalahit ja ovddidit nuoraidráđi 
(NuVa), mii ovddida nuoraid doaibmama ja ordne sihke buktá ovdan 
nuoraid áššiid ja evttohusaid gielddas. 
 
Nuoraiddoaibma arvvosmahttá nuoraid eallinvuohkái gárren-
ávdnasiid haga dál ja rávesagis. 
Ohcejoga gildii válljejuvvui giđđat 2019 nuoraidbargi fásta virgái. 
Ohcciid ledje 2, geain válljejuvvui Aleksi Ahlakorpi. Ahlakorpi 
álggahii barggus 1.7. 
 
Nuoraiddoaibma lea čavčča rájes ordnen nuoraid eahkediid nuppiin 
sániin doallan nuoraidlanjaid dahje nuoraidlatnjan láigohuvvon sajiid 

rabas árgabeivviid. Dát doaibman leamašan juohke gilis: Ohcejogas 
ja Gáregasnjárggas guktii ja Njuorggámis oktii vahkus. 
Fidnit leamašan gaskamearálaččat 4-7 juohke eahkedis. 
 
Nuoraiddoaibma lea maiddái bargan oktasašbarggu báikkálaš 
doaibmiiguin, nugo nuoraid ráđiin (NuVa), Sámi Siiddain ja 
sámedikkiin. NuVain ja Sámi Siiddain ordnejuvvui juovlamánus 
nuoraid čierastaddanreaisu Suoločielgái. Sádi:in fas ordnejuvvui 
”nuoraid buvri” suoidnemánus Luossariemuin. 
 
Nuoraidlanjat 
 
Ohcejoga kirkosiidda nuoraidsadji Putgi lea rabas giđđat 
maŋŋebárggaid 18-20 ja bearjadagaid 18-22. Nuoraidlanjain fitne 
eanaš badjedásse- ja logahatahkásaš nuorat. Fidniidmearri 
molsašuttai golmma ja golmmanuppelogi gaskkas. 
 
Giđđat álge maiddái gieldda ordnen nuoraid eahkedat sihke 
Gáregasnjárggas ja Njuorggámis. 
Njuorggámis nuoraidsadjin doaimmai beaiveruovttu lokta, mii oaččui 
nuorain nama Päiväkodin yläkerta. Nuoraidsadji lei rabas 
vuossárggaid dmu 18-20 ja fidnit ledje guoktásis viđa olbmui. 
Gáregasnjárggas nuoraidsadjin doaimmai gilidállu Sáivu ja dat lei 
nuoraide rabas duorastagaid dmu 18-20 ja fidnit ledje 0-7 (oktii 
geavai nu, ahte ii giige boahtán. Dasge leat gos nu duot dárkilis 
mearit badjin, jáhkkimis seamma sajis go Putgi giđa dieđut.) 
 
Čakčat áigetávvalat vehá muhttašuvve ja nuoraidlanjat ledje rabas 
čuovvovaččat: 
Ohcejohka, Putgi ma 18-20, be 18-22 ja álgočavččas maid lá 18-20 
logahatahkásaččaide. 
Njuorggán, Beaiveruovttu lokta, du 18-20. 
Gáregasnjárga, Sáivu, ga 18-20 ja skábmamánu loahpas ovddos 
maiddái vu 18-20. 
 
Fidnit ledje čuovvovaččat: 
Njuorggán 2-8, 
Gáregasnjárga 2-11 ja 
Ohcejohka 3-15. 
 
Bajimus ja vuolimus fidniidmearit leat viehka hárvenahhčča nuppiin 
sániin gaskamearálaččat nuorat fidne Njuorggámis 3-5, 
Gáregasnjárggas 3-5 ja Ohcejogas 4-7. 
 
Nuoraidrávvejeaddji bargu lea guovttegielat ja váldoáššis giellan 
Ohcejogas ja Gáregasnjárggas leamašan sámegiella ja Njuorggámis 
suomagiella, muhto nuoraidrávvejeaddji mielde son lea muhtun 
vahkuid geavahan suomagiela Ohcejogas ja Gáregasnjárggas ja lea 
moatte geardde beassan geavahit sámegiela Njuorggámis. 

Nuoraidráđđi (NuVa) 
 
Ohcejoga nuoraidráđi doaibman leamašan aktiivvalaš jagi 2019. 
Ráđis doibme golbma lahtu. Nuoraidráđđi lea ordnen jagi 2019 áigge 
muhtun dáhpáhusaid, nugo čierastaddanreaissuid Suoločielgái. 
Suoločielggi čierastaddanreaissut ledje čielgasit miela miel, ja dat 
ordnejuvvojedjege dan geažil máŋgii. Nuorat vulge gažaldatvuloš 
reaissuide gieldda buot golmma gilis. Jagi áigge Nuoraidráđđi ii 
goittotge sáhttán oassálastit riikkaviidosaš dáhpáhusaide. Áiggit eai 
heiven Nuoraid ráđi lahtuide. 
 
Rávesolbmuidskuvla (250) 
 
Doaibmaorgána Čuvgehuslávdegoddi 
Boađussuorggi nammaRávesolbmuidskuvla 
Čilgengeatnegas Čuvgehushoavda-rektor 
 
Ohcejoga rávesolbmuidskuvllas oahpahus addojuvvui jagi 2019 
oktiibuot 385 diimmu (24 kurssa). Oassálastit sierra kurssain ledje 
oktiibuot 141.  
 
Rávesolbmuidskuvlla oahpahus addojuvvui gielain (spánskka- ja 
sámegiella) ja dáidoávdnasiin (muorraduojit, duodjebiire, 
pianočuojaheapmi, goarra). Kurssat ledje oppa lohkanbaji bisti 
guhkes kurssat sihke beaivekurssat. 
 
Bargit 5% rektor (ovttastahttojuvvon čuvgehusdoaimmahoavda-
rektora virgái), čuvgehusdoaimma čálli 5% ja 17 siidodoaibmasaš 
diibmooahpaheaddji.  
 
Árrabajásgeassin (260) 
 
Doaibmaorgána Čuvgehuslávdegoddi 
Boađussuorggi nammaÁrrabajásgeassin 
Čilgengeatnegas Árrabajásgeassinhoavda 
 
Lágasmearriduvvon árrabajásgeassin ordnejuvvui kirkosiidda 
beaiveruovttus sáme- ja suomagielat ossodagain, Gáregasnjárgga 
beaiveruovttus, Njuorggáma joavkobearašbeaiveruovttus ja Eha-
dikšun. 
 
Davvisámegielat giellabeassedoaibman ordnejuvvui 
Gáregasnjárggas, Ohcejogas ja Njuorggámis. 
 
Gaskaboddosaš dikšu fállojuvvui gieldda ássiid lassin olgobáikegotte 
olbmuide. Deanu gieldda beaivedikšosoahpamuša mielde 
árrabajásgeassin fállojuvvui maiddái Deanu gieldda ássiide. 
Sierra dikšu ja bajásgeassin (eha) ordnejuvvui dan 
dárbbašeaddjiide. 

Ohcejoga gieldda árrabajásgeassinplána leamašan anus 1.8.2017 
rájes, mii lea giđđat 2019 beaiváduvvon vástidit ođđa árrabajás-
geassinlága. 
Ohcejoga báikkálaš árrabajásgeassinplánas oidnojit gieldda 
árrabajásgeassima árvvut, báikkálašvuohta, doaibmanvuođđo-
jurdagat ja sápmelaš kultuvra ja giella. 
 
Árrabajásgeassima elektrovnnalaš stivrenvuogádat Juulia lei anus 
buot ossodagain suoma- ja sámegillii. Prográmma dahká vejolažžan 
váhnemiidda almmuhit mánáid dikšunbeivviid, luomuid ja 
eretorrumiid. Dasa lassin dat doallá sisttis máná árrabajásgeassin-
plána ja ovdadiehtoskovi ovdaskuvlii sirdašuvadiin. 
 
Mánát ledje gaskamearálaččat girjjiin jagi áigge Ohcejoga 
beaiveruovttus sámegielat ossodagas 11, suomagielat ossodagas 
11, Gáregasnjárgga beaiveruovttus Gollerásis 13 ja Njuorggáma 
bearašbeaiveruovttus 16. 
 
Dikšománáid meriin ja ollašuvvan dikšunbeivviin geahppáneapmi lei 
Ohcejoga kirkosiidda beaiveruovttu goappáge ossodagas. 
Gáregasnjárgga beaiveruovttus lei smávva lassáneapmi, 
Njuorggámis mánnámearit badjánedje mealgadit. 
Ruovttusdikšundoarjja geavahuvvui, nugo ovddalgihtii árvaluvvui, 
njealjelogi duháhis 29.233 euro ja doarjaga bires ledje 16 bearraša. 
 
Árrabajásgeassinhoavdda bálkágolut leat juhkkojuvvon 
árrabajásgeassinovttadagaid gaskka. 
 
Duottaraskis ledje fásta virggiin ja doaimmain sámegielat 
mánáidgárddeoahpaheaddji ja mánáiddikšu. Sámegielat 
mánáiddikšu doibmii, mii lea rabas, ii lean oktage ohcci. 
Beaiveruovttu lágasmearriduvvon bálvalusat ordnejuvvojedje dárbbu 
mielde siskkáldas sirdimiiguin ja sadjásaččaiguin. 
 
Vuorrodikšun ii dárbbašuvvon. 
 
Suomagielat ossodagas doaimmai fásta okta mánáiddikšu. Giđa 
áigge mánáidgárddeoahpaheaddji barggus barggai suorggi 
oahppovázzi, gii leamašan ovdalge ossodagas barggus. 
Ohcejoga beaiveruovttu mánáidgárddeoahpaheaddji virgi 
nuppástuhttojuvvui 50% mánáidgárddeoahpaheaddji virgin ja 50% 
sierramánáidgárddeoahpaheaddji virgin 1.8.2019 rájes. Ossodaga 
mánáidgárddeoahpaheaddji bargui válljejuvvui jagi mearreáigái 
steinerpedagoga. 
Vuorrodikšun lei golmma mánás ja beaiveruoktu leamašan dárbbu 
mielde rabas 7 beaivve vahkus dmu 6.45-22.30. 

Ohcejoga giellabeassi doaimmai suomagielat beaiveruovttu 
oktavuođas ja doaibmamis vástideigga guokte davvisámegielat 
mánáiddikšu. 
 
Njuorggáma joavkobearašbeaiveruovttus doaimmai fásta okta 
bearašbeaivedikšu, nuppi bearašbeaivedikšu doaimma leat dikšon 
mearreáigásaš bargit. Giellabeasis doaimmai oasseáigásaččat 
sámegielat bearašbeaivedikšu. Giellabeasi doaibman dorvvastuvvui 
sadjásašordnemiiguin sihke gieldda siskkáldas sirdimiiguin. 
Vuorrodikšun lea ordnejuvvon dárbbu mielde. 
Joavkobearašbeaiveruoktu lei rabas árgabeivviid dmu 8.00-18.00 ja 
dárbbašettiin dmu 19.00 rádjai maiddái vahkuloahpaid. 
 
Gáregasnjárgga beaiveruovttus barge giđđat fástan dahkkojuvvon 
mánáidgárddeoahpaheaddji ja okta bearašbeaivedikšu. 
Gáregasnjárgga giellabeasi doaibmamis vástidii davvisámegielat 
mánáiddikšu. Vuorrodikšun lea ordnejuvvon dárbbu 
mielde.Beaiveruoktu lei rabas árgabeivviid dmu 8.00-18.00 ja dárbbu 
mielde dmu 21.00 rádjai maiddái vahkuloahpaid. 
 
Buot gieldda beaiveruovttut ledje rabas oppa geasi. 
 
Ohcejoga gielddas dahkkojuvvui mearrádus ođđa namahusain. 
Árrabajásgeassima ođđa namahusat leat árrabajásgeassima 
oahpaheaddji ja árrabajásgeassima mánáiddikšu. 
Ohcejoga beaiveruovttu mánáidgárddeoahpaheaddji virgi 
nuppástuhttojuvvui 50% mánáidgárddeoahpaheaddji virgin ja 50% 
sierramánáidgárddeoahpaheaddji virgin. 
 
Lági dáfus mihttomearrin lea ain oažžut virggiide ja doaimmaide 
bissovaš skuvlejuvvon bargoveaga. 
 
 
Jahki Ohcejohka beaiveruoktu suomag. Ohcejohka sámeg.
 Gáregasnjárga Njuorggán EHA-dikšu Vuvdon 
beaivvit Ostojun beaivvit Oktiibuot 
2015 1054 2926 1430 1276 163
 -- -- 6849 
2016 1277 2668 964 1174 70
 -- -- 6153 
2017 1288 2695 764 1307 27
 -- -- 6054 
2018 1489 2130 1692 1381 78
 293 -- 6692 
2019 1308 1799 1813 2204 125
 174 -- 7124 
 
Árrabajásgeassinhoavda lea ráhkadan árrabajásgeassima 
doaibmačilgehusa jagis 2019. 

Čuvgehusdoaimma projeavttat (620) 
 
Doaibmaorgána Čuvgehuslávdegoddi 
Boađussuorggi nammaČuvgehusdoaimma projeavttat 
Čilgengeatnegas Čuvgehushoavda-rektor 
 
Čuvgehusdoaimmas ledje jagi 2019 jođus 13 projeavtta.  
 
Árbedihtorastit  – Kulturvuolgi prográmmeren oahpahussii (6249). 
Projeavttas kulturvuolgi prográmmeren oahpahussii lea 
skáhppojuvvon gildii 3d-printer ja dan leat beassan jo oahppiiguin 
testet ja oahpahallat dan geavaheami. Projeavtta dárkkuhussan lea 
buktit prográmmerema oahpahussii sápmelaškulturvulgosaččat 
ovdamearkka dihtii ovttastuhttimiin teknihka ja árbevirolaš dujiid. 
Giđa 2018 áigge oahppit leat oahpásman sihke giela ja muorraguoli 
3D-mállemii ja printemii. Čavčča ja dálvvi 2018-2019 áigge lea 
ordnejuvvon riekkesdoaibman, mas oahppit ja oahpaheaddjit leat 
oahpahallan geavahit 3d-printera. Lohkanjagi 2017-2018 ja 2018-
2019 áigge oahppit leat beassan oahpahallat prográmmerema ja 
koodema.  
 
Digiosaaja II (6252) 
Projeavttas digitutor oahpaheaddji lea doallan oanehis ja guhkit 
skuvlemiid oahpaheaddjiide gieldda buot skuvllain gieldda ja 
skuvladoaimma dihtorprográmmain (ee. Office, Wilma, ESS, 
Pedanet ja oahpahusa digiheivehusat).  
 
Vuogáiduvvi vuođđooahpahus (6254) 
Ohcejohka lea mielde njealji eará gielddain (Soađegilli, Anár, Gihttel 
ja Suovvaguoika) oktasašprojeavttas mieđiheaddji vuođđo-
oahpahusa ovddideami dihtii daidda, geain lea skuvlagahččan- 
dahje olggobealláibáhcinvárra. Projeavttas válmmaštallojuvvui ja 
álggahuvvui vuosttas normála oahpahussii integrerejuvvon jopo-
joavku Ohcejohnjálmmis. Juohkehažžii joavkku oahppái 
dahkkojuvvo iežas oahppanplána. Oahppovázzin JOPO-joavkkus 
ordnejuvvo oassái lagasoahpahussan ja oassái bargosajis.  
 
Sámegielaid gáiddusoahpahusprojeakta (6255) 
Sámegielaid gáiddusoahpahusprojeakta joatkašuvai. Projeavttas 
fállojuvvo oahpahus buot golmma sámegielas sámeguovllu 
olggobealde. Ohcejoga gielda hovde projeavtta ja doaibmá 
oktasašbarggus Sámedikkiin. Oahppit leat badjel 60. Projeavttas leat 
barggus projeaktahoavda Ohcejoga gielddas, koordináhtor 
Sámedikkis ja diibmooahpaheaddjit. Jagi 2019 loahpas 
válmmaštallagohte joatkkaprojeavtta ohcama, dasgo ministeriadásis 
oahpahusa fástan oažžun lea maŋŋonan. 
 
Etsivä nuorisotyö / Ohcci nuoraidbargi (6256) 
Ohcejoga gielddas álggahuvvui máŋgga jagi gaskkalduvvama 
maŋŋá ohcci nuoraidbargu. Ohcci nuoraidbargu geahččala 

ovddalgihtii eastit servodagas olggobeallái báhcima ja rávvet nuoraid 
oahppo- ja bargoeallinválljemiin ja eará bálvalusaid lusa. Ohcci 
nuoraidbargu barggai oasi kuráhtora ja nuoraidbargi bargoáiggis. 
 
Arctic Hulabaloo (6257) 
Ulbmilin lei oažžut Ohcejoga gieldda mánáid ja nuoraid lihkadit ahkái 
ja dáidduide heivejeaddji láhkai sihke addit jurddafáttáid iešguđet-
lágan rieggáiguin, gorkŋodanriekkis, luondolihkadeapmi, rc-riekkis, 
árbevirolaš dáiddut, gieđadáiddut, lávdespealut, máŋggadoaimma-
riekkis sihke beaiveleairrat, main buoriduvvojedje vuođđodáiddut, 
motoralaš ja sosiálalaš dáiddut. Ulbmilin lei lasihit asttuáigge 
doaibmanvejolašvuođaid giliin rávvejuvvonlihkademiin ja -
doaimmaiguin, ovttastuhttimiin máŋggakultuvrralašvuođa 
eatnigiellan suomagiela ja sámegiela hálli mánáid vehkiin. 
Árbevirolaš dáidduid, gieđadáidduid sihke sosiálalaš dáidduid 
nannen doaibmama, spealuid ja stoahkamiid vehkiin sihke ovttas 
orrumiin ee. luonddus lihkadeami vehkiin. Beaiveleairraid ulbmilin lei 
fállat mánáide ja nuoraide aktiivvalaš doaibmama ja 
asttuáiggedoaimmaid vejolašvuođaid skuvllaid luomuid áigge. 
 
Lapin Paras koulu –projeakta (6262) 
Dán projeavttas Ohcejohka lea mielde oktan oktasašbargoguoibmin. 
Lapin #paraskoulu -prográmmas dahkkojuvvo gielddaid, guovlluid ja 
eanagotti doaibmanplána das, man láhkai vuođđoskuvlaforuma ja 
dásseárvosaš vuođđoskuvlla ulbmiliid sáhttá ollašuhttit. Dan maŋŋá 
plánas gáibiduvvon skuvlemiid ja oktasašdoaimmaid álggaheapmi 
vuorrováikkuhuslaččat ja ođđa hovdenláhkai sihke oahpaheaddjiid, 
váhnemiid ja oahppiid oasálažžan dahkamiin. Prográmmas 
buvttaduvvojit ođđa vuogit ja doaibmankultuvra sihke 
oahpahallojuvvo daid ollašuhttin ovttasdoaibmamiin ja 
veardásaččain oahppamiin. 
 
Arktista pedagogiikkaa 2 –projeakta 
Dán projeavttas Ohcejohka lea mielde oktan oktasašbargoguoibmin. 
Projeavttas čiekŋuduvvo ja viiddiduvvo digiteknologia ávkin adni 
pedagogihka, mas sámegielat, kultuvra, árbevirolaš ealáhusat ja 
luonddu jorran váldojuvvo vuhtii. Ovddidandoaibman dáhpáhuvvá 
ovttas universitehtain, sámeguovllus doaibmi 
skuvlenfierpmádagaiguin ja oahpaheaddjiiguin. Dasa lassin dahkkojit 
bargoeallima digitaliserema vuhtii váldi skuvlenmálliid, main agi, 
skuvlenduogáža ja ulbmiliiddiset beales sierralágan oahppit ožžot 
oktagaslaš oahpahusa ássanbáikkis beroškeahttá. 
 
Vuođđooahpahusa innovašuvdnaprojeakta (6259) 
Projeavtta ulbmilin lea ohcat ođđaáigásaš ja innovatiivvalaš 
oahpahushámiid sámegielat čállima oahpaheapmái, man 
ovddideamis leat fuomášan stuorra váilevašvuođaid. Projeakta lea 
doaibmandutkamuš, mas čállima dutki plánii ovttas 
oahpaheaddjiiguin skuvlii vuogas ođđaáigásaš ja luovvi 
čállinprojeavtta. Oahpahusa veahkkin geavahuvvojit ođđa teknologia 

ja čállinveahkkeneavvut. Projeavttas fidnejuvvon oahpuid lea 
dárkkuhus juohkit buot skuvllaide, main sámegielat čállin 
oahpahuvvo Suomas, Norggas ja Ruoŧas. 
 
Digitutor 3 –projeakta (6261) 
Projeavttas digitutor oahpaheaddji lea doallan oanehis ja guhkit 
skuvlemiid oahpaheaddjiide gieldda buot skuvllain gieldda ja 
skuvladoaimma dihtorprográmmain (ee. Office, Wilma, ESS, 
Pedanet ja oahpahusa digiheivehusat). Digitutoroahpaheaddji lea 
lassin skuvlen digiageantaoahppiid, geat sáhttet doaibmat skuvllas 
digidoarjjan. 
 
Lihkademiin dearvvasvuohta (6263) 
Projeavttas leat lihkadanjoavkkut iešguđege ahkejoavkkuide, 
mánáide ja nuoraide leat iežaset joavkkut, bargoahkásaččaide 
oaivvilduvvon lášmmohallamat ja eallilanolbmuide ordnejuvvon 
dáhpáhusat ja lihkadanjoavkkut.  
Projeavtta ulbmilin lea fáhtet nu stuorra oasi gieldda ássiin go 
vejolaš ja dan bokte fidnet áigái dearvvasvuođa ja buorredili gieldda 
ássiide. 
 
Rávesolbmuid digidáidduid nannen (6266) 
Projeavtta dárkkuhussan lea nannet rávesolbmuid digidáidduid. 
 
Aktiivvalaš astoáigi (6267) 
Projeavtta dárkkuhussan lea viiddidit ja dahkat máŋggabeallásažžan 
7-18-jahkásaččaide čujuhuvvon riekkesdoaimmaid. 
 
Čuvgehushoavda-rektor lea ráhkadan projeavttaid 
doaibmačilgehusa jagis 2019. 
 
Ášši válmmaštalai vd. čuvgehushoavda-rektor Eila Tapiola. 
 
Evttohus: 
 
Čuvgehuslávdegoddi dohkkeha čuvgehusdoaimma 
doaibmačilgehusa jagis 2019. 
 
Mearrádus: 
 
 

 Dohkkehuvvon. 

Iežas eret cealkin Gáregasnjárgga skuvlla gielaid lektora virggis 
 
14/01.01.04/2020 
 
Čuvglg 20.02.2020 § 8  

Sanni Kylmäoja cealká iežas eret Gáregasnjárgga skuvlla gielaid 
lektora virggis 7.1.2020 rájes. 
 
Ášši válmmaštalai vd. čuvgehushoavda-rektor Eila Tapiola. 
 
Evttohus: 
 
Čuvgehuslávdegoddi dohkkeha Sanni Kylmäoja iežas eret cealkima 
dan mielde, mo son ieš lea almmuhan. 
 
Mearrádus: 
 
 

 Dohkkehuvvui. 

Doaibmasaji sirdin lohkanjahkái 2020-2021 
 
15/01.01.03/2020 
 
Čuvglg 20.02.2020 § 9  

Merja Vuolabis lea sámegielat luohkáoahpaheaddji virgi 
Gáregasnjárgga skuvllas. Vuolab ohcá doaibmasaji sirdima 
lohkanjahkái 2020-2021 Ohcejohnjálmmi skuvlii. 
 
Evttohus: 
 
Čuvgehuslávdegoddi dohkkeha Merja Vuolab ohcamuša 
doaibmabáikki sirdimis lohkanjahkái 2020-2021 Ohcejohnjálmmi 
skuvlii. 
 
Mearrádus: 
 
Dohkkehuvvui. 

Čuvgehusdoaimma virggit ja doaimmat 
 
7/01.01.00/2020 
 
Čuvglg 20.02.2020 § 10  

Fásta deavdinláhkai oahpaheaivirggit 1.8.2020 rájes: 
1. Ohcejohnjálmmi skuvlla luohkáoahpaheaddji virgi, sámegielat 
oahpahus. Eanaš diimmuin sierraoahpahusas.  
2. Ohcejohnjálmmi skuvlla ja Sámelogahaga sámegielat lektora virgi. 
3. Musihka lektora virgi; Ohcejohnjálmmi skuvla, Gáregasnjárgga 
skuvla ja Sámelogahat. Sáme- ja suomagielat oahpahus. 
4. Ohcejohnjálmmi skuvlla ja Sámelogahaga suomagiela lektora 
virgi. 
5. Ohcejohnjálmmi skuvlla ja Sámelogahaga matemáhtalaš 
ávdnasiid (MA, KE) lektora virgi. 
6.Ohcejohnjálmmi skuvlla ja Sámelogahaga rektor. 
7. Gáregasnjárgga skuvlla gielaid lektora virgi. 
8. Gáregasnjárgga skuvlla sierraoahpaheaddji virgi. 
 
Mearreáigái deavdinláhkai oahpaheaivirggit 1.8.2020-31.7.2021 
áigái: 
9. Ohcejohnjálmmi skuvlla luohkáoahpaheaddji virgi, sámegielat 
oahpahus. 
10. Ohcejohnjálmmi skuvlla luohkáoahpaheaddji virgi, suomagielat 
oahpahus. 
11. Ohcejohnjálmmi skuvlla oaivedoaibmasaš diibmooahpaheaddji, 
sámegielat oahpahus.  
12. Ohcejohnjálmmi skuvlla oaivedoaibmasaš diibmooahpaheaddji. 
Oahpahanávdnasat TN, LI ja eará ávdnasat oahpaheaddji 
gelbbolašvuođa mielde.  
13. Gáregasnjárgga skuvlla sámegiela lektora virgi. 
14. Gáregasnjárgga skuvlla luohkáoahpaheaddji virgi, sámegielat 
oahpahus. 
15. Gáregasnjárgga skuvlla oaivedoaibmasaš diibmooahpaheaddji, 
sámegielat oahpahus. 
16. Gáregasnjárgga skuvlla oaivedoaibmasaš diibmooahpaheaddji, 
sámegielat oahpahus. 
17. Njuorggáma skuvlla luohkáoahpaheaddji virgi, suomagielat 
oahpahus. Virgi devdojuvvo, juos oahppiid mearri dan gáibida. 
 
Fásta dahje mearreáigái deavdinláhkai doaimmat 12.8.2020 rájes: 
18. Ohcejohnjálmmi skuvlla skuvlavázzinrávvejeaddji – 
veaigebeaivedoaimmaid jođiheaddji doaibma jogo doaisttážii 
(gelbbolaš ohcci) dahje mearreáigásaččat skuvlajagi áigái. Maiddái 
mearreáigásaš oahppasoahpamušbargogaskavuohta (2 lohkanjagi) 
vejolaš. Sámegiela dáidu vealtameahttun.  
19. Ohcejohnjálmmi skuvlla skuvlavázzinrávvejeaddji doaibma. Jos 
eai gelbbolaš ohccit leat, de doaimma sáhttá deavdit 
mearreáigásaččat skuvlajagi áigái. Sámegiela dáidu gehččojuvvo 
ohccái earenoamáš ánsun. 

20. Njuorggáma skuvlla 50% veaigebeaivedoaimmaid jođiheaddji 
doaibma fásta deavdinláhkai. Jos eai gelbbolaš ohccit leat, de 
doaimma sáhttá deavdit mearreáigásaččat skuvlajagi áigái. Maiddái 
mearreáigásaš oahppasoahpamušbargogaskavuohta (2 lohkanjagi) 
vejolaš. Sámegiela dáidu gehččojuvvo ohccái earenoamáš ánsun. 
 
Fásta deavdinláhkai doaimmat 1.8.2020 rájes 
21. Čuvgehusdoaimma kanslista doaibma. 
 
Ášši válmmaštalai vd. čuvgehushoavda-rektor Eila Tapiola. 
 
Evttohus: 
 
Čuvgehuslávdegoddi bivdá lobi virggiid ja doaimmaid deavdimii 
gielddahoavddas. Virggit ja doaimmat, maidda deavdinlohpi 
mieđihuvvo, almmuhuvvojit ohcanláhkai 24.2.2020 rájes. 
 
Mearrádus: 

 
 Dohkkehuvvo evttohusa mielde, dainna lasáhusain, ahte muittuha 

gielddaráđđehusa čuvgehuslávdegotti čoahkkima 10.6.2019 
paragráfa 106 gieđahallamis. 

Skuvlasáhtosteapmi oktasašfuolahusas 
 
10/12.00.01/2020 
 
Čuvglg 20.02.2020 § 11  

Vuođđooahpahuslága 32 § mielde oahpahusa lágideaddji lea 
geatnegas ordnet oahppi nuvttá skuvlasáhtu dahje veahkehit doarvái 
bures oahppi sáhtosteami dahje sáhtašeami, jos oahppi skuvlamátki 
lea guhkit go vihtta kilomehtera dahje skuvlamátki šaddá oahppái 
menddo váttisin, váralažžan dahje ráseheaddjin, go váldojuvvo vuhtii 
oahppi ahki dahje eará dilli. Nuvttá skuvlasáhttu guoská vuođđo-
oahpahusa, lasseoahpahusa dahje ovdaoahpahusa oažžu oahppi. 
 
Alimus hálddahusrievtti mearrádusa mielde (KHO:2006:10) gielddas 
ii leat geatnegasvuohta ordnet nuvttá skuvlasáhtu dan fuolaheaddji 
luhtte, goabbá orru eará sajis go máná álbmotregisterii merkejuvvon 
orrunbáikkis (oktasašfuolahus). 
 
Nuvttá skuvlasáhttu oktasašfuolahusdáhpáhusas guktuid 
fuolaheaddjiid luhtte doarju váhnenguoktá guktuid váhnenvuođa ja 
ovddida máná vuoigatvuođa váhnenguoktái goabbáige.  
 
Ášši válmmaštalai vd. čuvgehushoavda-rektor Eila Tapiola 
 
Evttohus: 
 
Skuvlasáhttu ákkastallon siva geažil eará sajis go máná 
álbmotregistarii merkejuvvon ássanbáikkis ordnejuvvo nuvttá dan 
dáhpáhusas, ahte johtolat vuddjojuvvo muđuige ja dat ii dagat 
lassegoluid. Jos sáhtosteapmi dálá sáhtuid olis ii leat vejolaš, 
fuolaheaddjit vástidit skuvlasáhtosteamis. 
 
Mearrádus: 
 
Dohkkehuvvon. 

Čuvgehuslávdegoddi § 12 20.02.2020 
 

Beavdegirjji dárkkisteaddjit: 

Ođđa ásodaga láigodárkkisteapmi 
 
11/12.00.00/2020 
 
Čuvglg 20.02.2020 § 12  

Máŋggadoaimmadálu oktavuhtii leat gárvvásman oahppiviesut 
logahatvázziid atnui. Ássanviesut čohkiidit guovtte sierra ássansajis, 
main lea guktuin guhtta seallaviesu. Boares oahppiviesu láigu lei 
olggobeale olbmuide 10 e/jándor ja 150 e/mb. 
 
Ášši válmmaštalai vd. čuvgehushoavda-rektor Eila Tapiola 
 
Evttohus: 
 
Meroštallat ođđa oahppiviesuid seala láigun olggobeale olbmuide 15 
e/jándor ja 200 e/mb.  
 
Mearrádus: 
 
Sirdojuvvo čuovvovaš čoahkkimii láigonjuolggadusaid ja -vugiid 
lassečilgehusaid várás. 

Gielddaráđđehus § 121 18.09.2018 
Čuvgehuslávdegoddi § 134 10.10.2018 
Gielddaráđđehus § 77 10.05.2019 
Čuvgehuslávdegoddi § 13 20.02.2020 
 

Beavdegirjji dárkkisteaddjit: 

Anára gieldda cealkámušbivdda oktasaš giellastrategiijas 
 
121/00.04.02/2018 
 
Gr 18.09.2018 § 121 
  

Anára gielddaráđđehus lea 18.6.2018 čoahkkimisttis gieđahallan 
váldostivraálgaga, mii guoská giellastrategiija gárvvisteami Anára 
gildii. 
 
Anára gielddaráđđehusa ášši válmmaštallamis lea bukton ovdan, 
ahte sámeguovllu buot gielddaid, Sámedikki ja Sámi 
oahpahusguovddáža livččii buorre váldit mielde bargui, man ulbmilin 
livččii ovttas ollašuhttit oktasaš giellastrategiija jagi 2019 áigge. 
Cealkámuš bivdojuvvo doaimmahit 31.10.2018 rádjai. 
Cealkámušbivdda lea lassemateriálan. 
 
Evttohus: 
 
Gielddaráđđehus merke cealkámušbivdaga diehtun ja sirdá ášši 
čuvgehuslávdegotti gieđahallamii. 
 
Mearrádus: 
 
Evttohus dohkkehuvvui. 

  
 
Čuvlg 10.10.2018 § 134  

Čuvgehuslávdegoddi ságastallá Anára gielddaráđđehusa evttohusas 
gárvvistit oktasaš giellastrategiija jagi 2019 áigge.  
 
Anára gieldda evttohan giellastrategiijas kártejuvvošii sámegielat 
bálvalusaid dilli sihke meroštallojuvvošedje mihttomearit ja vuogit, 
mainna juksat mihttomeriid.  
 
Anára gielddaráđđehus váldá ovdan dan, ahte sámeguovllu 
gielddaid hástalusat ovdamearkka dihte sámegielat bargiid 
fitnašuvvamis leat oktasaččat. Dasa lassin sii váldet vuhtii resursa- 
ja čehppodatgažaldaga smávva gielddain, mii doarjjošii strategiija 
gárvvisteami ovttas. Riikkas leat jođus dehálaš ođastusat, mat 
gusket sámegielat bálvalusaid, nugo omd. eanagoddeođastus ja 
giellalága ođastus, maidda giellastrategiijas sáhtášii leat váikkuhus.  
 
Ohcejoga gielddas ii leat giellastrategiija.  Ohcejoga 
gieldastrategiijasge buorit bálvalusat goappašat gieldagielain leat 
mearkkašahtti oasis. Giellastrategiijas sáhtášii leat ávki sierra 
giellajoavkkuid bálvalusaid mearrediđolaš ovddideamis. 

Gielddaráđđehus § 121 18.09.2018 
Čuvgehuslávdegoddi § 134 10.10.2018 
Gielddaráđđehus § 77 10.05.2019 
Čuvgehuslávdegoddi § 13 20.02.2020 
 

Beavdegirjji dárkkisteaddjit: 

 
Ohcejohka lea áidna sámeguovllu gielda, gos sápmelaččat leat 
eanetlohkun ja sámegielagat leat bealli veahkadagas. Ohcejoga 
gielda vástida sámi giellalága gáibádusaide viidásabbot go eará 
sámeguovllu gielddat. Oktasaš strategiija gárvvisteamis galggašii 
váldit vuhtii, ahte Ohcejoga gieldda sierrasárgosat ja dárbbut bohtet 
ovdan. 
 
Ášši válmmaštalai čuvgehushoavda-rektor Laura Arola. 
 
Evttohus: 
 
Ohcejoga čuvgehuslávdegoddi cealká Anára gielddaráđđehussii, 
ahte gielddaid oktasaš giellastrategiija gárvvisteapmi lea vejolaš, ja 
nammada ášši válmmaštalli bargojovkui 2 lahtu. 
 
Mearrádus: 
 
Elle Aikio evttohii, ahte gielddaid oktasaš giellastrategiija 
gárvvisteapmi lea vejolaš. Bargojoavkku lahtut nammaduvvojit 
maŋŋelis. Evttohus guottihuvvui ovttamielalaččat. 
 
Mearrádussan Elle Aikio evttohus. 
 
 
 
 

  
 
Gr 10.05.2019 § 77 
  

Anára gielda lea bivdán Ohcejoga gieldda nammadit giellastrategiija 
válmmaštalli bargojovkui ovtta lahtu ja sutnje várrelahtu 15.5.2019 
rádjai.  
 
Evttohus: 
 
Gielddaráđđehus nammada giellastrategiija válmmaštalli bargojovkui 
ovtta lahtu ja sutnje várrelahtu.  
 
Mearrádus: 
 
Gielddaráđđehus nammadii bargojoavkku lahttun Elle Aikio ja su 
várrelahttun čuvgehushoavda-rektor Laura Arola. 

  
 
Čuvglg 20.02.2020 § 13  



Ohcejoga gielda Beavdegirji 1/2020 41 
 
Gielddaráđđehus § 121 18.09.2018 
Čuvgehuslávdegoddi § 134 10.10.2018 
Gielddaráđđehus § 77 10.05.2019 
Čuvgehuslávdegoddi § 13 20.02.2020 
 

Beavdegirjji dárkkisteaddjit: 

Gielddaid oktasaš giellastrategiija lea gárvvis. Giellastrategiija 
lassemateriálan.  
 
Evttohus: 
 
Merkejuvvo giellastrategiija diehtun. 
 
Mearrádus: 
 
 

 Sirdojuvvo čuovvovaš čoahkkimii čuvvosa váiluma geažil. 

Beavdegirjji dárkkisteaddjit: 

Nuppástusohcangildosat 

Gildosiid 

vuođus- 

tusat 

Čuovvovaš mearrádusain ii oaččo dahkat gieldalága 136 §:a mielde vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 

 2, 3, 4, 5, 6, 8, 12, 13 

  

  

 Daningo mearrádusas sáhttá dahkat gieldalága 137 §:a 1 mom. mielde čálalaš vuigengáibádusa, de 
čuovvovaš mearrádusaide ii oaččo ohcat nuppástusa váidimiin: 

 Paragráfat 
 1, 7, 9, 10, 11 
  
  

 Hálddahusgearregastinlága (HallintolainkäyttöL) 5 § / eará láhkaásahusa mielde čuovvovaš 
mearrádusaide ii oaččo ohcat nuppástusa váidimiin. 

 Paragráfat ja váidingildosiid vuđđosat 
  
  

Vuigengáibádusrávvagat 

Vuigengáib

ádusvirge-

oapmahaš 

Čuovvovaš mearrádusaide duhtameahttun sáhttá dahkat čálalaš vuigengáibádusa. 
Virgeoapmahaš, masa vuigengáibádus dahkkojuvvo, čujuhus ja poastačujuhus: 

ja 

váidináigi 

Ohcejoga čuvgehuslávdegoddi/ Utsjoen sivistyslautakunta 
PL 41 
99981 Ohcejohka/Utsjoki 
 

 Paragráfat 

 1, 7, 9, 10, 11 

  

  

 Vuigengáibádusa galgá dahkat 14 beaivve geažes mearrádusa diehtunoažžumis. 
Vuigengáibádusáiggi rehkenasttedettiin diehtunoažžunbeaivi ii váldojuvvo lohkui. Gieldda lahttu 
gehččojuvvo ožžon mearrádusas dieđu čieža beaivve geažes das, go beavdegirji lea biddjon 
oaidninláhkai almmolaš diehtofierpmádahkii. 

Vuigen-

gáibádusa 

sisdoallu 

Vuigengáibádusas galgá boahtit ovdan gáibádus oktan vuođustusaiguin ja dahkki galgá dan čállit 
vuollái. 

Váiddačujuhus 

Váidda-
virgeoapm
ahaš ja 
váidináigi 

Čuovvovaš mearrádusaide sáhttá ohcat nuppástusa čálalaš váidagiin. Vuigengáibádusa geažil 
addojuvvon mearrádussii oažžu ohcat nuppástusa gieldaváidagiin dušše dat, gii lea dahkan 
vuigengáibádusa. Jos mearrádus lea vuigengáibádusa geažil rievdan, oažžu mearrádussii ohcat 
nuppástusa gieldaváidagiin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivve 
  
 Hálddahusváidda, paragráfat Váidináigi 
   beaivve 
  

 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivve 
  
    beaivve 
  
    beaivve 

Beavdegirjji dárkkisteaddjit: 

 Váidináigi álgá mearrádusa diehtunoažžumis. Váidináiggi rehkenasttedettiin diehtunoažžunbeaivi ii 
váldojuvvo lohkui. 

Laktojuvvo beavdegirjái 
 

 

Váiddagirji Váiddagirjjis galgá almmuhit  
 - váidi nama, poastačujuhusa, ruovttugieldda ja telefonnummira 
 - mearrádusa, masa ohcá nuppástusa 
 - main osiin mearrádusas váidá ja nuppástusa, man dasa gáibida dahkat 
 - nuppástusgáibádusa ákkaid 
 
Váiddagirjji galgá váidi dahje váiddagirjji eará dahkki vuolláičállit. Jos dušše dahkki lea vuolláičállán 
váiddagirjji, de das galgá máinnašit maiddái dahkki nama, poastačujuhusa, ruoktogieldda ja 
telefonnummira. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin 
duođaštuvvon kopiijan sihke duođaštusa das man beaivve mearrádus lea addojuvvon diehtun dahje 
eará čilgehusa váidináiggi álgináiggis.  

Váidda-
áššegirjjiid 
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 

váidináiggi maŋimuš beaivi lea bassebeaivi, iehčanasvuođabeaivi, válborbeaivi, juovla- dahje 

mihcamárruohtta dahje árgalávvardat, oažžu váiddaáššegirjjiid doaimmahit váiddavirgeoapmahažžii 

vuosttas árgabeaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 

dahje áirasa mielde. Postii váiddaáššegirjjiid berre guođđit dan mađi áiggil, ahte dat gerget boahtit 

ovdal váidináiggi nohkama. 
  
 Váiddaáššegirjjiid sáhttá doaimmahit maid: namma, čujuhus, poastačujuhus Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus Paragráfat 

Lassi-
dieđut 

 

  
  
  
  
 Dárkilis vuigengáibádusráva/váiddačujuhus laktojuvvo beavdegirjji váldosii. 
1) Jos doaimmahuvvo eará sadjái go váiddavirgeoapmahažžii.  Laktojuvvo beavdegirjái 

 


